
DONOSTIA DA LEHENTASUNA

Donostiaren  historia  donostiarren  izaera  ireki,  ekintzaile  eta  inklusiboaren
adierazgarri izan da. Donostian, hiriaren espiritu liberala hiritarren muina izan
da, sentitzeko modu bat, bizi eta lan egiteko modua. 1813an, abuztuaren 31ko
arpilatze eta sutearen ondoren, Zubietan hiria berreraikitzearen aldeko apustua
egin zutenek, etorkizun eta eraldaketari aurre egiteko espiritu ausart eta zibikoa
erakutsi  zuten,  eta  Donostia  modernoaren  oinarriak  ezarri  zituzten,  Euskadi,
Espainia eta Europara irekia egongo zena.

Ezbeharrak ezbehar, aurrera egiteko asmo hori zoritxarreko uneetan zailtasunei
aurre  egiteko  baliatu  dugu,  berriz  jaiki  eta  aurrerantz  energiaz  eta  indarrez
ekiteko. Azken bi mendeotan, hiriaren aurrerabidea eragozten zuten harresiak
eraitsi  ziren,  ibaien gaineko zubiak eraiki,  zabalgune eta auzo berriak garatu,
ekipamendu  kultural  eta  turistikoak  altxa,  punta-puntako  gizarte-zerbitzuak
abiarazi, jaialdi eta kultura- eta kirol-ekimenak antolatu, eta donostiar berriak
hartu, hirian beren bizitzako proiektuak garatzeko espazio eta aukerak aurkitu
baitzituzten.  

Donostiaren izaera irekia Gabriel Celaya poetak goretsitakoaz harago doa. Hiriak
berezkoa  duen  aniztasunaren  aintzatespena  da;  nortasun-marka  nagusia.
Bertan,  gaztelania  eta  euskara  naturaltasunez  bizi  dira  elkarrekin,  belaunaldi
berrietan,  bereziki,  froga  daitekeenez;  ingeles  eta  frantsesaren  bizikide  ere
badira, baita Donostian bizi diren beste hainbat hiritar berrien hizkuntzenak ere.

Hiria espazio publiko eta leku bat baino askoz ere gehiago delako. Jarrera bat
da,  kultura  zibiko  eta  bizimodu  bat.  Elkarbizitzeko  modu  bat,  herritartasun-
balioei  lotutakoa.  Balio  horiek,  aniztasuna  eta  norberaren  izateko  eta
pentsatzeko  modu  bereziak  errespetatuz,  ez  dituzte  ezberdintasun  horiek
nabarmentzen, guztion artean partekatzen duguna baizik. 

Donostia da batzen gaituena, eta ez bereizten gaituena. Sozialista donostiarrok
nahi  dugun  Donostian,  donostiar  guztiok,  ezberdin  pentsatu,  sentitu  eta  bizi
baldin bagara ere, gure egiten ditugu, aniztasunetik abiatuta, hiriaren balio eta
proiektu partekatuak, eta horrek bultzatzen gaitu bizi-kalitate, enplegu, gazteen
talentu  eta  auzo  guztietako  kohesio  sozialaren  alde  aurrera  egitera.  Hiria
aniztasun eta kohesio sozialari,  zientziari, kulturari,  ezagutza eta berrikuntzari
irekita dagoelako; bizitzeko erakargarria da.

Donostia askatasun-espazio izan da beti. Aurrerabide eta modernizazio sozial,
ekonomiko  eta  kulturalerako  espazioa  da,  eta,  kasu  askotan,  donostiarren
ekimenez sustatu da hori. Gaur egun, behar-beharrezkoa da itun hori berritzea,
eta bultzada eta lidergo politiko irmoa ematea, guztion artean, XXI. mendean
gure  hiriaren  orain  eta  etorkizuneko  erronkei  begirada  progresista  eta
integratzailearekin aurre egiteko.

Gure  hiriak  espiritu  herritar  berria  behar  du,  kohesio  eta  justizia  soziala
sustatzeko,  kalitatezko  enplegua  sortzen  eta  etxebizitza  eskuragarriak
eskaintzen jarraitzeko, bereziki gure gazteentzat, hiritik joan behar ez izateko;
balio zibiko eta demokratikoetan hezteko; bakearen alde lan egin eta terrorismo
eta indarkeriaren biktimen memoria eta erreparazioari  eusteko, bake-balioen,
ezberdinen  arteko  elkarbizitzaren  eta  Giza  Eskubideekiko  errespetuaren
adierazgarri izaten jarraitzeko. 

Hiri  konprometitua nahi dugu, desberdintasun sozialen aurrean lehen lerroan
borrokatuko  duena.  Emakume  eta  gizonek  berdintasunean  bizi  eta  lan  egin
dezaten, egun indarrean dugun genero-bereizketarik gabe. Jarrera sexista eta
matxisak  erabat  desagertu  daitezen.  Belaunaldi  berriak  errespetutik  abiatuta
hezi  eta bizi  daitezen, eta gehiegikeriak errotik ken daitezen. Desberdintasun
sozialaren arrakalari aurre egin ahal izateko −azken krisi ekonomikoaren ondorio
zitala dugu− politika aktiboak egin daitezen, enplegua sortzeko, gazteak eta epe
luzeko  langabeak  lan-mundura  txertatzeko  eta  gehien  behar  duten  horiekin
elkartasuna adierazteko. Gure adinekoak, gero eta zahartuago dugun hirian, ez
daitezen  bakarrik  eta  baztertuta  sentitu,  gizarte-  eta  arreta-laguntza  guztia
eskainiko  diegu,  bizitzan  zehar  hainbeste  ekarpen  egindako  komunitatearen
kide direla senti dezaten.  

Donostiako  Alkatea  eta  udal-taldea  hiri  berdinzale,  kulturadun,  sortzaile  eta
iraunkorraren  buru  izan  behar  dira,  klima-aldaketaren  aurkako  borrokan
konprometituta,  hiri  integratzaile,  eleaniztun  eta  irekia  eraikitzeko.
Gehiengoarentzako Donostia behar du izan, sektarismo eta alderdikeriarik gabe,
berriz  parteka eta jorra ditzan, elkarrizketa eta konpromiso zibiko partekatua
oinarri  hartuta,  aurrera  egiten  jarraitzeko  aurre  egin  beharreko  erronka
kolektiboak. 

Gaur egun, herritarrak aurrez aurre ipini eta zatitzeko horma eta muga berriak
eraikitzeko  proposamenez  betetako  mundu  honetan,  Donostiako  sozialiston
proposamena  donostiar  guztiak  hiri-proiektu  partekatu  batean  batu  eta
kohesionatzea da, kohesio soziala eta bizi-kalitatea, elkartasuna, ezberdinekiko
errespetua,  bakea  eta  aurrerabidea  oinarri  hartuta,  mundu  global  eta
interkonektatu honetan etorkizuneko erronkei irmotasunez aurre egiteko. 

GARAPEN EKONOMIKOA, TOKIKO ENPEGUA, MERKATARITZA ETA TURISMOA

Donostia  da  Euskadin  langabezia-tasa  baxuena  duen  hiriburua,  %  8koa,  eta
horixe da sozialista donostiarroi harroen sentiarazten gaituen lorpenetako bat.
Legealdi  honetan,  Ernesto  Gascok  Alkateordetza  eta  Sustapen  Sozietatearen
bidez egindako bultzada ekonomiko eta enplegu-sorrerarako politikei esker, hiri-
estrategia  indartu  da,  eta  horren  oinarri  dira:  tokiko  talentua  erakarri  eta
berreskuratzea,  hiri-,  merkataritza-,  gizarte- eta kultura-eremuetan teknologia
eta  berrikuntzaren  aldeko  apustua  egitea,  enpresa-lehiakortasuna  eta
ekintzailetza  bultzatzea,  tokiko  merkataritzaren  kalitatea,  gazte  sortzaile  eta
artistak  laguntzea.  Azken  batean,  Donostia  dinamiko,  bizi  eta  ekintzailearen
aldeko  apustua  egin  da,   lanpostuak  eta  ongizatea  sortzeko,  enpleguaren
kalitateaz,  berdintasunaz  eta  hiriaren  eta  hiritarren  gizarte-  eta  lurralde-
kohesioaz arduratuta.

5 urtetan, langile kopurua % 10,5 hazteko gai izan gara, 118.000 langile kopurua
lortu  dugu,  eta  langabezia-tasa  %  8ra  jaitsi;  egun,  7.678  langabe  daude
Donostian.  Bitarte  horretan,  Euskadiko  gainerako  hiriburuek  beren  datuei
eusten diete: langabezia % 14koa da Bilbon, eta % 11koa Gasteizen.

Eta bide horretan aurrera egiteko konpromisoa hartzen dugu. Donostiak udal
politika aktiboak garatzen erreferente izaten jarraitu behar du, enplegua sortu,
lehen  lanpostua  lortzeko  diru-laguntzak  eman  eta  enpresa-  eta  ekonomia-
jarduerak  sustatu,  hiri  gisa  dugun  indarguneetan  bat  oinarri:  tokiko

merkataritza, berezia, sortzailea eta modaren klusterra; kalitatezko ostalaritza
eta turismoa; osasun-sektorea, biozientzia; berrikuntza teknologikoa eta SMART
politikak;  zinemaren  industria  eta  kultura-enpresak;  gastronomia,  kluster
gastroalimentarioa eta kilometro zeroko tokiko ekoizleak; ekonomia zirkular eta
berdea, klima-aldaketaren aurkako borrokarako tresnetako bat…

Donostiarren ahalmen, sortzeko talentu eta ekitzailetzan sinesten dugu.  Hiria
hazten  joan  da,  modernizatzen,  Europara  eta  mundura  irekitzen,  hirigintza,
aurrerapen  teknologiko,  gizarte-zerbitzu,  kultura-ekimen  edo  turismoan
aitzindari  izan  da;  donostiarren  espiritu  ausart  eta  konpromiso  zibikoaren
adierazgarri  dira.  Horrela izatea nahi  dugu,  eta horretarako lanean jarraituko
dugu.

Teknologia  berrietan,  zientzian,  berrikuntzan,  ekintzailetzan,  ezagutza  eta
prestakuntzan, kalitatean oinarritutako ekosistema abiarazi dugu Donostian, eta
gure egitura ekonomikoa eraldatzen ari da hori; egun, BPGd-aren % 3 ikerketan
inbertitzen da.

Donostia Espainiako hirien artean erreferente izaten ari  da,  garapen iraunkor
eta hiri  eraginkorrari  aplikatutako teknologien SMART proiektuei  dagokienez;
tokiko  enpresa  teknologikoekin  elkarlanean,  hiritarren bizi-kalitate  handiagoa
eta hobea dute ondorio. SMART teknologiak hedatu behar ditugu, pixkanaka,
hiriko auzo ezberdinen mugikortasun iraunkor eta energia-eraginkortasunera,
kale  bakoitzeko  eta  hiri  osoko  hiritar,  merkataritza-  eta  ostalaritza-jarduera
bakoitzarentzat  energia-aurrezpenerako  tresna  eraginkor  gisa.  SMART
proiektuen aldeko apustua  ekonomia  zirkularraren  aldeko apustua  ere  bada,
klima-aldaketaren aurkako borrokan udal-estrategia.

Hortaz,  definitutako  estrategia  dugu  tokiko  talentua  Donostian  gera  dadin,
hiritik alde egin behar izan duten gazte eta heldu donostiarrak hirira itzuli eta
hemen  gara  ditzaten  beren  proiektu  profesional  eta  pertsonalak  eta,
horretaraok, diru-laguntzak, egonaldiak eskaini behar dira, enpresa eta sektore-
eragileekin  harremanetan  jartzea…  Profesional,  ikertzaile,  kualifikatutako
teknikari,  sortzaile,  artisau  edota  tokiko  artistek,  baita  Europa  eta  munduko
beste txokotatik datozenek ere, Donostia bere egitea nahi dugu, bertan aurki
dezaten bizitzeko eta lan egiteko aukera, beren ongizatea lortzeko.   

Donostiako gazteen enplegagarritasuna sustatzeaz gain,  langabe helduak lan-
mundura  txertatzeko politikak  garatzen jarraitu  behar  dugu;  langabe dauden
pertsonen % 56, 45 urtetik gorakoa da, eta oinarrizko edo tarteko ikasketak ditu.
Donostiako  sozialistik  ez  dugu  nahi  inor  baztertuta  gelditzea,  eta,  legealdi

honetan egin dugun moduan, prestakuntza-planak, birziklapen profesionala eta
lan-mundura  txertatzeko  planak  garatuko  ditugu  epe  luzeko  langabe
helduentzat,  enplegu  duin  eta  kalitatezkoa  aurki  dezaten,  beren  bizitza
pertsonal  eta  familiarra  garatzen  jarraitu  ahal  izateko.  Horri  dagokionez,
Ekiladeko Barrutian (Altza, Intxaurrondo,Bidebieta, Egia) enplegu-plana osatuko
dugu,  langabezia-tasa  handiena  duten  auzoetan  bereziki  eragiteko,  eta
bertakoen enplegagarritasuna sustatuta, beren bizi-kalitatea eta kohesio soziala
hobetzeko.

Garatzen jarraituko dugun enplegurako politika aktiboak eragin berezia izango
dute  emakumeengan,  horiek  baitira  langabeziak  gehien  kaltetzen  dituenak;
emakumeen  langabezia  %  8  handiagoa  da  Donostian,  gizonezkoenarekin
alderatuta.

- Hirian langabezia-tasa murrizten jarraitzea, % 6aren azpitik, eta arreta
berezia  jarriko  zaio  gazteen,  emakumeen  eta  45  urtetik  gorako  epe
luzeko langabeen enpleguari.

- Donostiako  Sustapen  Sozietatearen  DonostiaUp!  Plan  ekonomikoaren
eskaintza ekonomikoari  eustea,  eta, hala badagokio, areagotzea. Horri
esker, urtean 1.000 lanpostu sortu dira, erakunde publiko eta pribatuen
arteko  lankidetzari  eta  hiriko  enpresa-,  merkataritza-  eta  gizarte-
eragileen esku-hartzeari esker.

- Sustapen  Sozietatearen  bidez,  hiriko  Ekialdeko  Barrutian (Altza,
Intxaurrondo,  Bidebieta,  Egian)  Enplegu  Plana  abiaraztea.  Bertan,
Donostiako  batez  besteko  langabezia-tasa  gainditzen da,  eta,  bereziki,
gazte eta epe luzeko langabeentzat enplegua sortzeko helburua izango
du.

- Talent  House  II.  Egun  Talent  House  eraikinak  eskaintzen  dituen
prestazioak areagotzeko bigarren eraikin bat altxatzea proposatzen dugu.
Espazio horrek jaso ditu, 7 urtetan, 1.300 ikertzaile eta horien familiak,
40 herrialdetatik etorri direnak. Talent House II  San Bartolome gunean
koka daiteke, eta 80 apartamentu izan.

- SMARTian.  SMART Kalea proiektua beste auzoetara hedatu nahi dugu,
emaitza  onak  eman baititu  Alde  Zaharrean  eta  Altzan,  herritarrentzat
tokiko  SMART  merkataritza,  hiriko  energia-eraginkortasuna  eta
elektrizitate eta ur kontsumoaren aurrezpena suspertzeko.

- Eskuzaitzeta  industrialdea  garatzea.  Donostiak  Eskuzaitzetan  du
enpresak  eta  jarduera  ekonomikoak  kokatzeko  Gipuzkoako  azalera
handiena.  Industrialde  berri  hori  abian  jartzea  azkartu  nahi  dugu,
Donostiarentzat  eta  eskualde  osoarentzat,  bertan  lan  egingo  baitute
milaka  pertsonak  datozen  bost  urtetan,  eremu  anitzeko  Donostiako
enpresa garrantzitsuak bertan kokatuta, eta honako berri hauek gehituta:
elektromugikortasunean  eta  energia-biltegiratzean  berrikuntza  eta
ikerketari  lotutakoak,  MUBIL  kasu,  edo  iraunkortasunari,  klima-
aldaketaren  aurkako  borrokatu  eta  ekonomia  zirkularrari  lotutakoak,
Naturklima Fundazioa kasu. Halaber, enpresa-alor horri behar bezalako
garraio publikoa eskaini behar zaio, bertako enpresetan lan egingo duten
langileen mugikortasun iraunkorra sustatzeko. Horretarako, Eskuzaitzeta
gunearentzako mugikortasun-plana osatuko da.

- Europako Harremanetarako Bulegoa sortzea. Donostiako udalak Europar
Batasunarekin  lotzeko  udal-alorra  izatea  proposatzen  dugu,  Europako
Harremanetarako Bulegoa. Sustapen Sozietateak kudeatuko luke, hiriak
Europako  erakunde  komunitarioetan  rpesentzia  izan  eta  Europako
hirietako proiektu eta sareetan parte hartzeko. Hala, aukerak eta diru-
laguntzak ahalik eta gehien baliatuko lirateke, garapen iraunkor, klima-
aldaketa, mugikortasun iraunkor, zientzia eta berrikuntza edota SMART
city  estrategiri  lotutako  ekimen  parkteatuetan  enplegua  sortzea
bultzatzeko.

TOKIKO MERKATARITZA

Gure  hiria  kalitatezko  tokiko  merkataritzan  erreferente  izan  da.  Gaur
egun, marka handi eta multinazionalek mundu osoko hirien merkataritza-
eskaintza  homogeneizatu  dute  eta  Internet  bidezko  erosketa
kontsumitzeko  ohitura  bihurtu  da.  Donostiak  bertako  merkataritza
babestu  eta  lagundu  behar  du eta,  horretarako,  honako  neurri  hauek
hartu behar dira, besteak beste: San Sebastián Shops hiri-merkataritzaren
plataforma sustatzea, Donostia Moda klusterrarekin lankidetzan aritzea;
Donostia  Sustapenarekin  elkarlanean  aritzea  SMART  kalea  auzoetako
merkataritza-gune  nagusietara  hedatzeko;  denda  bereziei  zerga-
laguntzak  eskaintzea,  esaterako,  50  urte  baino  gehiago  dituzten
establezimendu komertzialei IBI tasaren % 50 bonifikatzea.

Tokiko  merkataritzaren  modernizazioa  sustatu  behar  dugu,  baita
beharrezko tresna teknologikoen erabilera ere, zerbitzu teknologikoetan
punta-puntakoak  ditugun  Donostiako  eta  Euskadiko  enpresekin
lankidetzan  arituta.  Hala,  Internet  bidezko  salmenta-plataforma
handiekin  merkataritza  elektronikoan  lehiatu  daiteke,  Donostiako
merkataritzaren APP baten bidez, eta fidelizazio eta komertzializaziorako
proposamen berrien  bidez,  kultura-  eta kirol-produktu  eta  ikuskizunak
erosteko txartelen bidez, adibidez.

Horretarako, honako hau proposatzen dugu:

- Donostiako  tokiko  merkataritzaren  APPa:  mugikorrean  deskargatzeko
aplikazioa,  denden  kokapenaren  informazio  baliagarria  izango  duena,
eskaintzak  jasotzeko  jakinarazpenak  dituen  geolokalizazioa,  online
bidezko erosketak, deskontu bereziak jasotzea…

- Erosketa-txartelak.  Tokiko  dendentan  egindako  erosketa-txartelarekin,
zenbateko batetik abiatuta, sarrerak doan edo hainbat produktu erosteko
eskaintza  eta  deskontu  bereziak  lortzea;  Donostiako  produktu  kultural
eta  artistikoak,  ikuskizunak,  kontzertu  eta  kirol-  eta  kultura-jarduerak
erosteko.

- San Sebastián Shops ekimenarekin batera, hiriko hainbat auzotan (Gros,
Amara,  Altza  edota  Egian)  tokiko  merkataritza  suspertzeko  planak
diseinatzea,  besteak beste,  auzoak indartu,  sustatu eta dinamizatzeko,
bezeroak atxiki eta berriak erakartzeko. Horretarako, auzoetako dendak
hiriaren  erdigunean  kokatu  ahal  izateko  kanpainak  egin  daitezke,
ikusgarriago bihur daitezen.

- Dendak laguntzeko estrategia-ildoak garatzea, kalean bertan kokatutako
azoka  berezi  eta  stock  likidaziorako  azoken  bidez.  Hiri-ingurunea  eta
erosketen turismoa sustatu eta dinamizatzeko, eta horien merkataritza-
kokapena hobetzeko.

- Merkataritza-helmuga  turistikoa.  Donostia  merkataritza-helmuga
erakargarri  eta  berezi  gisa  bultzatzea,  tokiko  merkataritza  hiriko  balio
turistiko  eta  nortasun-marka  gisa  sustatuta.  Horretarako,  tokiko
merkataritza  babesteko eta turistaren eta tokiko bisitariaren erosketa-
esperientzia egokitzeko sentsibilizazio-kanpainak egingo dira. 

- Merkataritza-sektorearen  digitalizazio  eta  modernizazio  teknologikoa
sustatzea. 

- Etengabeko  prestakuntza  bultzatzea,  programa  berritzaileak  garatuta,
merkataritza-enpresaren  lehiakortasuna  sustatzeko;  denden  babes  eta
posizionamenduarentzako  ildo  estrategiakoak,  sektorearen
profesionalizazioari laguntzeko. 

BERRIKUNTZA ETA KLUSTERRA 

- Modaren  Klusterra  garatzea  .  Modaren  sektorea,  sorkuntza  eta  tokiko
diseintzaileen  ekintzailetza  sustatzen  eta  laguntzen  jarraitzea;  beren
barne- eta kanpo-proiekzioa bultzatzea, baita enplegua sortu eta hiriaren
marka  hedatzeko  duten  ahalmena  ere.  Moda  iraunkor  eta  berrerabil
daitezkeen  materialen  erabileran  birziklatzeko  ekonomia  zirkularra
sustatzea,  GFAren  Naturklima  fundazioarekin  eta  sektorearen
industriarekin erakunde-arteko lankidetzan arituta, besteak beste.

- GuztiOna  nekazaritzako  elikagaien  Klusterra  bultzatzea  ,  hiriko  lehen
sektorea  sustatzeko,  gastronomiaren  bikaintasuna  baita  hiriaren
nortasun-marka  eta  nazioarteko  promoziorako  adierazgarri
nagusienetako  bat.  Nekazaritzako  elikagaien  eta  tokiko  produktuen
sektorearen lehiakortasuna hobetu nahi dugu,  honako hauen inguruko
enplegua  sortuta:  nekazaritza  ekologiko  eta  iraunkorra,  elikagai-
karbonoaren  aztarna  murriztea,  elikadura  osasuntsua,  kilometro  0
filosofia eta gure elikagaien kalitatea. 

- Surfaren Klusterra bultzatzea  . Donostiako hondartzetan praktikatzen den
sirfak lanpostu ugari  sortu ditu hirian, eta gero eta handiagoa da kirol
horren inguruan hedatzen ari den enpresa-sarea; gero eta surfista bisitari
gehiago erakartzen ditu, bereziki atzerritarrak. Surfeko oholak eta olatu
artifizialak ekoizteko enpresak ditugu jada, teknologiak aurreatuenak eta
mundu mailako aintzatespena dutenak; baita ikasteko eskolak,  surfeko
oholak eta osagarriak saltzen dituzten dendak eta ostatu turistikoak ere.
Surf City Donostia klusterra indartu behar dugu, lanpostu berriak sortzen
jarraitzeko,  eta  berrikuntza  eta  iraunkortasun  ekonomiko  eta
ingurumenekoan nazioarteko erreferente izaten jarraitzeko. 

- Donostia  SMART  Kluster  Teknologiko  eta  Iraunkorra  .  Berrikuntza
teknologikoaren  inguruko  enpresa,  erakunde  eta  eragile  ekosistema
sortzen  ari  gara,  Donostian  SMART  proiektu  eta  ekimenak  garatzeko.
Horren helburua da Donostia eta donostiarren bizi-kalitatea hobetzea,
mugikortasunari, eraginkortasunari eta energia-aurrezpenari dagokienez,
baita  hirigintza  iraunkor  eta  inklusiboari,  arkitektura  bioklimatikoari,
ekonomia eta merkataritza digitalari dagokienez ere. Alde Zaharreko eta
Altzako  SMART  kalea  edo  Txomin  auzoko  District  Heating  ekimenak
garatzen  eta  hedatzen  jarraitu  behar  dugu,  erakunde  publiko  eta
pribatuen eta sektoreko industrien arteko lankidetza oinarri hartuta.

 
- Film  Commission  Donostia/San  Sebastián  ekimenaren  lana  sustatzen  

jarraitzea,  gure hiria filmak eta ikus-entzunezko produktuak filmatzeko
leku gisa sustatzeko; Donostiaren kanpo-irudia bultzatzeaz gain,  tokiko
sorkuntza eta ikus-entzunezko industria babestuko da.

TURISMOA

Turismoari lotutako jarduera ekonomikoak Donostiaren garapen ekonomiko eta
enplegu-sorreraren  iturri  nagusi  dira;  hiriaren  BPGd-aren  %  13ra  iritsi  zen
2017an.

Bisitari kopurua etengabe hazi da, ostatu hartzeko lekuak areagotu dira, hotel
eta establezimendu berriak irekita, turistei zerbitzuak eskaintzeko enpresa eta
ekimenak sortu dira, ostalaritza eta merkataritza-negozio berrietara lotutakoak.
Horri  guztiari  esker,  sektore  turistikoa  hiriarentzako  motor  ekonomiko
garrantzitsu gisa sendotzen ari da.

Donostiak  turismo  iraunkorraren  aldeko  apustua  egiten  du,  kalitatezko
turismoaren  aldekoa,  gure  hiriaren  nortasun-markei  lotutakoa  (paisaia  eta
ondare  naturala,  gastronomia,  kultura),  Europan  kalitatezko  hiri-
turismoarentzako  erreferentzia-eredu  izan  behar  du  eta,  horretarako,
donostiarren  eguneroko  bizitzaren  eta  gure  gizarte-ingurunera  bisitan
datozenen integrazioaren arteko orekari eutsi behar zaio.

Donostiako  sozialistok,  Donostia  Turismoa  sozietatearen  kudeaketaren  eta
parte-hartze publiko-pribatuaren bidez, Donostia helmuga turistiko erakargarri
eta kalitatezko bihurtzeko irmotasunez lan egin dugu, eta horretan jarraituko
dugu.  Hori  lortzeko,  sektorearen  garapen  iraunkorra  eta  donostiarren
elkarbizitza izango ditugu helburu; hotel eta apartamentu turistikoen eskaintza
arrazionalizatuko  dugu,  intrusismoaren  eta  legez  kanpoko  ostatuaren  aurka
egingo  dugu,  hotel-sektorearekin  lankidetzan  arituko  gara  langileentzako
lanpostu  duinak  bermatzeko,  eta  hirigintzari  dagozkion  ordutegi  eta  arauak
(zaratak,  zibismoa)  errespetatzea  sustatuko  dugu,  donostiarren
egunerokotasuna errespetatzeko. 

- Udalak kudeatutako tasa turistiko bat ezartzea proposatzea,  horrekin
hiriko proiektuak finantzatzeko, esaterako, Kontxako pasealekua, trafikoa
lurperatuta.

- Turismo  Bulego  Berria.  Donostiako  turismo-bulegoaren  egoitza  berria
Udaletxeko  eraikinean  egokitzea,  bisitariari  arreta  eskaintzeko  eremu
zabal, eroso eta teknologikoki aurreratuak izateko. Bulegoa Gipuzkoako
Foru Aldundiaren turismo-zerbitzuekin partekatuko da.

- Miramar Jauregia azoka, bilera eta profesionalen topaketa, kultura- eta
arte-ekitaldientzako  egoitza  gisa  sustatzen  jarraitzea,  baita  EHUren
udako  ikastaroak  egin  eta  udako  errege-jauregiaren  museo  gisa  ere,
jatorrizko altzariak berreskuratuta.

- Donostiako  Eguberrietako  Azoka gure  ingurunean  erreferente  gisa
indartu  eta  handitzea,  eta  urte-sasoiko  azoka  berriak  eta  opo  up-ak
sustatzea  artisautzaren,  kilometro  zeoko  gastronomia-produktuen  eta
tokiko merkataritza eta diseinuaren inguruan.

- Hiriaren natura-ondarea balioan ipintzea, bertako parke eta lorategiak,
bata hiri-inguruneko mendietako ibilbideak ere, turismo berde iraunkorra
sustatzeko. 

- Hiriaren  eta  lurralde  osoaren  baliabide  turistiko  berriak  balioan
ipintzea, metropoli-ikuspegia oinarri hartuta.

- Produktu  eta  merkatua  dibertsifikatzea,  bisitari  espezifikoak
erakartzeko,  paisaia,  tradizio  eta  hirigintza-,  gizarte-,  kultura-  eta  jai-
balioak babestuta, hiri turistiko erakargarri, kalitatezko eta iraunkor gisa
definitzen gaituztenak.

- Donostia Turismoa osatzen duten erakudeen lankidetza publiko-pribatua
indartzea, merkatuaren beharrizan berrietara egokituta.

- Profesionalen  kongresu,  azoka  eta  jaialdi  gehiago  erakartzea,  esku
hartzen  duten  sektoreekin  batera,  turismoaren  urte-sasoiko  joera
murrizteko eta bistarien pernoktazioak areagotzeko.

ETXEBIZITZA-AZPIEGITURAK

Donostiak egungo eta etorkizuneko erronka handiei egin behar die aurre eta,
horien artean, badago hiriaren eta hiritarren garapen eta aurrerabidearentzako
funtsezko bat: Donostian bizi nahi duten donostiarrentzako etxebizitza duin eta
eskuragarriak eskaintzea, beren bizitza pertsonaleko proiektua bere hirian gara
dezaten, etxebizitza faltagatik edo horien prezio altuagatik bertatik alde egin
behar izan ez dezaten.

Etxebizitzaren prezio garestienetakoa duen Espainiako hiria gara, erosteko zein
alokatzeko  etxebizitzari  dagokionez,  ekonomia-  eta  higiezin-krisia  pasa  berri
badugu ere. Hala ere, azken 4 urte hauetan, Donostiako sozialistak gai izan gara,
Hirigintza  Iraunkorreko  zinegotzigotik,  etxebizitza-eraikuntza  ezaren  ziklo
negatiboa  ixteko,  eta  etapa  berri  bat  abiarazi  dugu,  etxebizitza  berriak
eraikitzeko  lehentasuna  helburu,  bereziki,  alokairurako  eta  BOE
etxebizitzentzako. Merkatu askeko etxebizitzak ere eraiki dira,  eta eraikitzeko
2.000  baimen  eman  dira,  auzo  berri  bat  eraiki  da  Txomin  auzoan,  Urumea
ibarrean.  Hirigintza-  eta gizarte-mugarri  izan  da hirian,  energia-iraunkortasun
eta berrikuntza teknologikoko irizpideen arabera altxa baita.

Txomin ekoauzoa hiriaren arestiko historian hirigintza- eta etxebizitza-politiken
garapenean  erreferente  izango  da,  bertan  aplikatu  baitira  hirigintza
adimendunaren  SMART  teknologiak  eta  District  Heating  energia-
eraginkortasuna;  horiek  aplikatzen  jarraitu  nahi  dugu  Txomin  II  proiektuko
hirigintza-garapen  berrietan.  Herritarren  parte-hartzearekin  batera  egindako
lanak ere lagundu du Txomin berriaren espazio publikoen diseinuan, esaterako,
Arteleku plazan.

Txomin ekoauzoaren eraikuntzari  esker,  aurreratutako teknologia iraunkorrak
izateaz gain, donostiarren eskura ipini da gune berri bat: Urumeako ibai parkea,
ibaiaren  alboko  espazio  naturalean  pasealekuak,  begiratokiak,  haurrentzako
jolasak eta urmael txiki bat eraiki dira. Gunea pixkanaka hedatuko da Urumea
ibarrean barna, eta hirian ibai parke natural berri bat osatuko du.

Etxebizitza berriak eraikitzeaz gain, jada eraikitako etxebizitzak berritzeko eta
irisgarritasuna eta energia-eraginkortasuna hobetzeko etxebizitzak birgaitzeko
politikak  abiarazi  ditugu;  igogailuak  jartzeko  laguntzak,  bizigarritasunean  eta
berogailu  eta  energian  eraginkortasuna  hobetzeko  laguntzak.  Guztira,  10,5
milioi euro bideratu dira.

Etxebizitza berriak eraikitzea

Donostiarrentzako  etxebizitza  gehiago  eskaintzen  jarraitu  behar  dugu,  eta
horiek  familia-nukleo  berrien  beharrizanetara  egokitu  behar  dira.  Halaber,
Donostiako sozialistontzat oso garrantzitsuak diren bi kolektiborentzako, gazte
eta adinekoentzako, etxebizitzak eraiki behar dira. 

Datozen  lau  urteotan,  Donostian  6.000  etxebizitza  berri  eraikitzeko
konpromisoa hartzen dugu. Horien erdia baino gehiago, 3.700, BOE motakoak
izango  dira,  eta  horren  baitan  1.100  alokairurako  izango  dira,  eta  gazte  eta
adinekoentzako etxebizitzak.

Legeladi honetan egin dugun moduan egingo dugu: Eusko Jaurlaritzarekin eta
ekimen pribatuarekin akordioak bilatuta, hirigintza-garapen berriak jorratzeko,
besteak  beste,  honako  hauetan:  Infernua,  Esnabide,  Lorategi  Hiria,  Antzita,
Sarrueta, Aldakoenea, Herrera (OTIS eta lehengo futbol-zelaia) eta Illarra.

Akordio horien artean, bada Donostiako sozialistok ausarki landuko dugun bat:
Defentsa  Ministerioarekin  akordio  bat  lortzea,  Loiolako  kuarteleko  lurzorua
eskuratzeko, eta horiek hiriko gune egoki batean berriz kokatzeko; hala, 2.000
etxebizitza  berri  egin  daitezke  Loiolan,  Urumea  ibarrean.  Ziur  gaude  bi

administrazioen  arteko  akordio-puntuetara  helduko  garela,  hiria  haz  dadin
eskuragarri  duen  espazio  lau  eta  urbanizagarri  horretatik;  ekoauzo  berri  bat
garatzeko aukera emango digu, egun pairatzen dugun etxebizitza urritasunari
aurre egiteko.

Errenta  eskuragarriko  alokairuko  etxebizitzak  sustatuko  ditugu  (hilean,  batez
beste,  308  euroko  prezioarekin),  eta  sektore  eta  kolektibo  behartsuenen
beharrizanak  kontuan  hartuko  ditugu.  Gazte  eta adinekoentzako etxebizitzak
ere  eraikiko  ditugu,  1.100  pisu  eta  ostatu,  gutxi  gorabehera,  Eusko
Jaurlaritzarekin elkarlanean.

Donostiako  sozialiston  Donostia  Gaztea  Planea,  gazteentzako  alokairurako
etxebizitzak  eraikiko  dira,  lehenengo  etxebizitza  eskuratzeko  aukera  izan
dezaten eta, hala, emantzipazioa laguntzeko; gure lehentasunezko apustua da.
Horretarako,  gazteentzako  200  apartamentu  inguru  eraikitzea  proposatzen
dugu, Altza eta Intxaurrondon, hilean 250 eurora ez iristeko, gazteek etxebizitza
duina  izan  dezaten,  beren  bizitza  pertsonaleko  proiektuak  eta  proiektu
profesionalak familia-etxetik kanpo garatzeko.

Aldi  berean,  240  zuzkidura-bizitoki  sustatuko  ditu  adineko  pertsonentzat,
Manteon  eta  Ondarretan,  Donostiako  adinekoak  apartamentu  batean  modu
autonomoan bizi daitezen, partekatutako zerbitzuen abantailak izan eta beren
egoeran  dauden  beste  adinekoekin  elkarbizitzan  egon  daitezen,  ingurune
irisgarri  batean,  belaunaldi  artekoan  eta  zahartzaro  aktibo  eta  osasuntsua
garatzeko behar bezalako osasun-, laguntza-, mugikortasun-, merkataritza eta
kultura-zerbitzuak dituztela.

Baremo berriak, BOE zozketarik gabe

Etxebizitza sustatzeko gure politikaren arabera, 6.000 etxebizitza baino gehiago
eraikitzeaz  gain  −erdia  baino  gehiago  BOE−,  babes  ofizialeko  etxebizitzak
lortzeko ahalik eta erraztasun handienak ipiniko zaizkie hala eskatzen dutenei.
Hori dela eta, Etxegintzan esleipen-sistema aldatzea eskatu dugu, etxebizitzen
zozketak kendu eta baremo eta kupo zehazt batzuk ezarrita, kolektibo sozialen
arabera,  Donostian  errolda-urteak  kontuan  hartuta,  eta  eskaintzaileek
zerrendan daramaten denboraren arabera.

Lehenengo  kupo  bat,  sustapen  bakoitzeko  etxebizitzen  %  5,  mugikortasun
murriztua  duten  pertsonentzat  gordeko  da,  erkidegoko  araudiaren  arabera
ziurtagiria  dutenentzat. Alokairuko  pisuen  %  3  genero-indarkeria  egoeran
daudela egiaztatzen dutenentzat izango da. Beste % 3 “desgaitasun intelektuala
eta buruko gaixotasuna % 33 edo gehiagokoa dutela” egiaztatzen dutenentzat
izango da. Etxebizitzen % 9 pentsiodunentzako edo 65 urtetik gorakoentzako
gordeko da,  beste % 9 35 urtetik beherakoentzat  “jatorrizko familiarekin bizi
baldin badira edo familia-etxea azken urtean utzi baldi badute”.

Familia  ugarien  kasuan,  alokairuko  etxebizitzen  %  17  gordeko  da. Guraso
bakarreko  familien  kasuan  (seme-alabak  dituzten  dibortziatu,  banandu  edo
alargunentzat)  pisuen  %  8  esleituko  da. Berritasunen  artean,  etxebizitza
partekatuarentzako  kupoa  sortzea  dugu:  bi  edo  hiru  pertsonentzako  pisuak,
“ahaidetasun-loturarik  izan  gabe,  esleipen-mota  honetan  parte  hartzea
espresuki onartzen dutenak”. Horientzat bideratuko da pisuen % 6.

Aipatu kupo horietan adierazitako egoera ez duten pertsona edo elkarbizitza-
unitateak  “kupo  orokorrean”  sartuko  dira,  eta  horientzat  bideratuko  da
etxebizitzen % 40.

Etxebizitzak esleitzeko 5 irizpide ezberdin ere proposatzen ditugu: diru-sarrerak
(35  puntu,  gehienez),  elkarbizitza-unitateko  kide  kopurua (25),  etxebizitza-
eskatzaile gisa daramatzan urteak (20),  hirian bizitzen daraman denbora (19),
eta  egeora  berezien  araberako  puntuazioa (10),  indarkeria-biktima  edo
menpeko pertsona gisa. 

Hortaz, diru-sarrera gutxien izan, familia kide gehiago, etxebizitza-eskatzaile gisa
denbora  luzeagoan  eta,  hirian  bizita,  egoera  berezi  gehien  izanda,  aukera
gehiago ditu alokairuko BOE bat esleitzeko.

Eskatzaileek  urtean  3.000  euroko  diru-sarrera  ponderatuak,  gutxienez,  eta
39.000 eurokoak, gehienez, izan beharko dituzte. 

Etxebizitza eta eraikinak birgaitzea

Etxebizitza berriak eraikitzearekin batera, eta alokairurako etxebizitza sozialak
eta  gazte  eta  adinekoentzako  zuzkidura-bizitokiak  bereziki  kontuan  hartuta,
beste  hirugarren  ardatz  garrantzitsu  bat  proposatzen  dugu  etxebizitza-
politiketan:  etxebizitza  eta  eraikinentzako  bizigarritasun-,  irigsarritasun-,  eta
energia-eraginkortasuneko baldintzak hobetzea.

Donostiako  auzoetako  etxebizitzetan  igogailuak  instalatu  eta  irisgarritasuna
hobetzeko 3 milioi euro inguru bideratuko ditugu urtean, bereziki, biztanleria
zahartuena duten auzoetan, adinekoak dituztenak, horietako asko bakarrik eta
igogailurik gabeko pisuetan bizi direnak. 

Lehentasunezkoa da guretzat herritar horien bizi-kalitatea hobetzea, eta beren
egunerokotasuna beren etxebizitzan eta beren ingurunean garatzen jarraitzea,
ahalik  eta  bizigarritasun-  eta  irisgarritasun-baldintza  onenetan.  Horretarako,
igogailuak instalatzeko programa sustatuko dugu, adineko pertsonak bizi diren
eraikinetan, eta laguntza ekonomikoak eta laguntza teknikoa eskainiko ditugu,
norbanakoentzat eta bizilagun-komunitatearentzat.

Halaber,  eraikin  eta etxebizitzen energia-eraginkortasuna sustatzen jarraituko
dugu,  soluzio  tekniko  iraunkorrak  instala  daitezen,  energia  aurrezteko.
Horretarako, informazio- eta aholkularitza-zerbitzua eskainiko da.

Gainera,  pisuak  banatzea  sustatuko  dugu,  jada  eraikita  dauden  etxebizitza-
parkeak hobeto aprobetxatzeko, eta lokalen erabilera etxebizitzarako aldatzea
arautzen  duen  araudia  aldatzea  bultzatuko  dugu,  ez  dadin  ezinbesteko  izan
sarrera portaletik izatea. Horrek, kasu askotan, erabilera aldatzea eragozten du
eta ezin da pisu bihurtu.

BOE  etxebizitzen  araubide  aplikagarriaren  eta  birgaitzea  helburu  duten
laguntzen  baldintzetan  iruzurra  ekiditeko  kontrolerako-neurriak  indartuko
ditugu, gizarte-helburua betetzen dela bermatzeko.

HIRI-PROIEKTUAK 

Donostiak etorkizunera begira jarraitu behar du, eta erabakitasunarekin,  uste
sendoarekin, lidergoarekin eta ikuspegi estrategikoarekin egin behar die aurre
gizarte-kohesioarekin,  garapen  ekonomiko  jasangarriarekin,  Klima  DSS  2050
Ekintza Planean jasotako klima-aldaketaren aurkako borrokarekin, zientziarekin,
berrikuntzarekin,  talentuarekin  eta  kulturarekin  konprometituta  dagoen
Europako hiri gisa izango dituen erronkei.

Proiektu  garrantzitsuak  egin  behar  ditugu  hainbat  hirigintza-esparrutan,
ekoauzo  jasangarriekin  hazten  eta  herritarren  bizikidetza  eta  gozamenerako
oinezkoen gune publikoak berreskuratzen jarraitzeko, hiriaren konektibitaterako
eta  mugikortasun  jasangarrirako  azpiegiturak  ezartzeko  eta  zientziaren,
teknologiaren,  berrikuntzaren  eta  tokiko  talentuaren  inguruko  enpresa-
ekimenak  eta  ekintzaileak  bultzatzeko,  era  horretan  Donostia  bizi-kalitatean,
gizarte-kohesioan,  bizikidetzan,  kultura-aberastasunean  eta  kultura-
aniztasunean berriz ere Europako erreferentzia izan dadin.

-Kontxa Pasealeku berria
 
Kontxa Pasealekuko egungo trafikoa Antiguako tuneletik La Perla ingururaino
lurperatzea  proposatzen  dugu,  pasealekuaren  azalera  osoa  oinezkoentzako
pasealeku izan dadin. Horretarako, bidegorria Mirakontxako hormaren ondotik
joango da. 

Ibilgailuen  eta  autobusen  egungo  trafikoa  lurperatu  egingo  litzateke
pasealekuan,  tunel-galeria  baten  bidez,  eta  azalerako  espazio  osoa  libre
geratuko litzateke. Horri esker, Kontxa Pasealekua oinezkoentzat zabaldu ahal
izango  litzateke  Mirakontxako  hormaraino,  eta  bertatik  joango  litzateke
bidegorriaren trazadura bereizia, zabala eta segurua. Era horretan, gaur egun
ibilgailuen trafikoak hartzen duen espazio osoa (18.000 metro koadro inguru)
oinezkoen pasealeku gisa berreskuratuko litzateke.

Kontxa Pasealeku berriaren diseinuak parterre berdeko eremu bat izango du,
tamarindoekin, eserlekuekin eta hiri-altzariekin, hiriarentzat hain ikonikoa den
leku hori are erakargarriagoa, jasangarriagoa eta osasungarriagoa izan dadin.

Peatonalizazioak 17 milioi euro inguruko aurrekontua izango du, eta turismo-
tasa baten bidez finantzatuko  litzateke.  Beraz,  kostua ez lukete donostiarrek
ordainduko.

Halaber,  pasealekuan  mugikortasun  elektrikoko  esperientzia  pilotu  bat  abian
jartzea proposatzen dugu. Zehazki,  paseatzeko auto elektriko txikiak erabiliko
lirateke eremu mugatu batean, pasealeku berriaz oinez edo bizikletaz gozatu
ezin dutenek aukera izateko.

Kontxa Pasealekua oinezkoentzat berreskuratzeko proiektua asmo handiko hiri-
proiektua  da,  eta,  Donostiako  sozialiston  ustez,  estrategikoa  da  hiri-mugarri
jasangarri berri bat sortzeko. Proiektu horrek mugikortasunik jasangarriena eta
osasungarriena sustatuko du (oinez eta bizikletaz egiten dena), eta donostiarren
eta bisitatzen gaituzten pertsona guztien topaketa, gozamen eta bizikidetzarako
gune publikoa izango den oinezkoen pasealeku berri eta zabal bat eskainiko die
Donostiako herritarrei.

- Sagues berria, Monpaserainoko itsas pasealekuarekin

Donostiak bere itsas fatxada burutu behar du Saguesen, eta, horretarako, behin
betiko  ekin  behar  dio  Monpaserainoko  pasabide  jasangarriaren  edo  itsas
pasealekuaren proiektuari. 

Donostiako  sozialistok  apustu  irmoa  egin  nahi  dugu  Saguesko  eremuan
altuerako pasealeku hori eraikitzearen alde. Izan ere, Donostiako itsasertz osoa
(Haizearen  Orrazitik  Monpaseraino)  hartzen  duen  eta  Donostiako  hiri-
erakargune  bereizgarrietako  bat  den  oinezkoen  ibilbide  jasangarri  eta
osasungarria osatuko luke.

Pasabideaz gain, Saguesko inguru osoa biziberritzeko lan egingo dugu, eta, ildo
horretan,  Donostiako  noria  handiaren  kokapen  iraunkorra  eta  dauden  gune
publikoen berrurbanizazioa eta zabalkuntza bultzatu,  haur-jokoak zabaldu eta
berritu,  espaloiak  hobetu  eta  merkataritza  eta  ostalaritzako  jarduerak
bultzatuko ditugu. 

Ildo  horretan,  Saguesko  esparruan  hotelik  edo  hirugarren  sektoreko
ekipamendurik  ez  eraikitzeko  Hiri  Antolamenduko  Plan  Orokorra  aldatzea
defendatuko dugu.

- Donostialdeko metroa eta Donostiaren hiri-eraldaketa

Donostiako  sozialistok,  Patxi  López  lehendakariak  zuzendutako  Eusko
Jaurlaritzaren  bitartez,  Donostialdeko  metroaren  eta  Donostiako  lurpeko
igarobidearen  garapena  bultzatu  eta  sustatu  dugu.  Obrak  ez  dira  oraindik
amaitu. 

Igarobideak,  garraio  publikorik  jasangarrienaren  (hots,  trenaren)  erabilera
sustatzeaz  eta  hiri-mugikortasun  publiko  eta  pribatua  eraldatzeaz  gain,
lagungarria izango da Donostiako auzoen arteko konektibitatea, komunikazioa,
gizarte-kohesioa eta lurralde-oreka hobetzeko.

Komunikazio-azpiegitura berri horrek aukera bikainak eskaintzen dizkigu Klima
DSS 2050 Ekintza Planarekin bat etorriko den mugikortasun jasangarriko plan
bat ez ezik lurpeko igarobideak eraginpean hartutako kale eta eremuak (Easo-
Errondo, Erdialdea eta San Martin, besteak beste) metrorako sarbide berriekin
berreskuratzeko eta biziberritzeko plan bat ere abian jartzeko, eta baliatu egin
behar dugu aukera hori.

Easo plazak eta inguruak (Errondotik), trenbide-lautadak lurpean daudela, hirian
hirigune  zentral  berri  bat  sortzea  ahalbidetzen  du,  eta  guk  hirigune  hori
birmoldatzea proposatzen dugu, kirola egiteko eta aire zabaleko aisiarako gune
eta ekipamendu publikoak sortzeko, Errondoko hegalaren ondoan etxebizitzak

eraikitzeko,  Errondo  eta  Amara  Zaharreko  goialdeetarako  irisgarritasuna
igogailuen  bidez  hobetzeko,  eta  egungo  geltokian  herritarrentzako  zerbitzu
berriak  kokatzeko  (adibidez,  Amara  Berriko  Haur  Eskola  Urbieta  kaleko
eraikinetik lekualdatuko da).

Biziberritu nahi dugun beste eremu bat San Bartolome-Easo-Xabier Zubiri plaza-
San  Martin  esparrua  da,  eta,  horretarako,  eremu  horretan  aurreikusitako
metrorako sarbideak baliatuko dira, jende gehiago erakarriko baitute. Helburu
nagusia  kale  horietan  oinezkoentzako  erabilera  sendotzea  da,  eta,  adibidez,
zuhaitzak  dituzten  espaloiak  zabalduko  dira  San  Martin  kaletik  Xabier  Zubiri
plazaraino.  Horren  bidez,  oinezkoek  espazio  handiagoa  izango  dute,  eta
erakargarritasun  handiagoa  emango  zaie  inguruko  saltokiei  eta  ostalaritza-
establezimenduei.

- Iztuetako bidezubia desagerraraztea 

Hiria  eraldatzeko beste  proiektu bat  Iztuetako bidezubia  desagerraraztea  da.
Horren bidez, nabarmen hobetuko da Egia auzoaren, Gros auzoaren eta hiriko
erdialdearen arteko konexioa.

Arkitektura-oztopo hori desagertu egingo da, eta horrek hiri-ikuspegi berri, ireki
eta irisgarri  bat  ahalbidetuko du,  biribilgune batekin eta trenbidearen azpiko
pasabide batekin. Gainera,  bidegorria hobetu egingo da eta aparkaleku-plaza
gehiago egongo dira auzotarrentzat.

- Aldageltokia eta aldirietako aparkalekua Loiolako Erriberetan

Hiriko eta inguru metropolitarreko mugikortasun jasangarria lortzeko, trenbide-
azpiegiturak  sustatu  behar  dira.  Dagoeneko  abian  dagoen  Donostialdeko
metroaren lurpeko igarobidearen ondoren, Loiolako Erriberetako aldageltokia
eraiki  behar  da.  Aldageltoki  horrek  leku  berean  bilduko  ditu  Gipuzkoako
lurraldea zeharkatzen duten eta Donostiako Loiola auzoan bat egiten duten bi
trenbide-ardatzak (Euskotren eta Renfe).

Loiolako Erriberetako aldageltokia erakunde eskudunek landu beharko lukete
erakunde  arteko  hitzarmenen  bidez,  eta  Renfe  Aldiriak  zerbitzuko  trenak,
Euskotren  linea  eta  Donostialdeko  metroa  erabiltzen  dituzten  Gipuzkoako
herritarren % 80ri emango lieke zerbitzu.

Aldageltokiak  aldiriko  aparkaleku bat  edukitzea proposatzen dugu  (batez ere
trenbide-erabilerari  eta  garraio  publikoaren  erabilerari  lotua),  era  horretan
joan-etorrien  intermodalitatea  eta  mugikortasun  jasangarria  eta  garraio
publikoaren erabilera sustatzeko.

- AVEko geltoki berria eta Egia-Tabakaleraren zentraltasun berria

Aurreikusitakoaren arabera,  Abiadura  Handiko Trena 2023.  urtean iritsiko da
Donostiara, eta gehiegi atzeratzen ari da dagoeneko.

Norteko  geltokian  AVEko  geltokia  eraikitzeko  proiektua  ahal  den  neurrian
bizkortu  behar  dugu.  Proiektu  horren  barruan,  egungo  geltokiaren  estalkiari
eutsiko  zaio,  eta  geltokia  Tabakalera  eta  Egiako  hiri-bilbean  integratuko  da
Tabakalerako eraikinaren fatxadan diseinatutako plaza publiko berriaren bidez.
Era  horretan,  auzoak  gune  publiko  berezi  eta  funtzional  bat  izango  du,  hiri-
zentraltasun berri bat sortuko da, eta Egia hiriko erdialdearekin lotuko da.

Eremu osoaren eraldaketa Mundaizko hirigintza-berroneratzearekin osatuko da,
sorkuntza-industriei,  gizarte-berrikuntzari  eta  kultura-ekintzailetzari  lotutako
bizitegi-erabilerekin eta erabilera mistoekin.  Era horretan, askotariko kultura-
ekosistema  dinamiko  bat  sortu  da  Tabakaleraren,  Cristina  Enea  parkearen,
Egiaren eta Deustuko unibertsitate-campusaren inguruan.

- Autobiderako irteera berria Igaratik 

Hiritik  irteteko  trafikoa  arindu  beharra  dago  Igarako  eremuan,  Igarako
industrialdearekin eta bizitegi-eremuarekin lotzeko biribilgunea buxatu egiten
baita, puntako orduetan batez ere. Halaber, irteera berri  bat gaitzeko aukera
aztertu behar da.

-  Amararen berrantolamendua:  Karlos I.aren hiribidea eta Pio XII.aren plaza
oinezkoentzat zabaltzea, eta Musika Kontserbatorio Profesional berria Familia
Santuan

Gure  ustez,  Amara  auzoak  bere  hiri-ingurunea  biziberritu,  Karlos  I.aren
hiribideko  lotura-  eta  irekitasun-arazoak  konpondu  eta  bide  eta  espazio
publikoak  berrantolatu  behar  ditu  bizi-kalitate  handiagoa  izateko.   Eta  prest
gaude horretarako.

Hiri-berrikuntzako  bi  plan  espezifiko  proposatzen  ditugu  Amarako  bi  eremu
zehatzetan: Karlos I-Pio XII inguruan eta Familia Santuaren etxadian.

Saihesbideko  bideak  kentzean,  Karlos  I.aren  hiribideak  trafiko-dentsitate
txikiagoa  izango  du,  auzotarrek  egoteko  eremu  eta  aparkaleku  gehiago,
bidegorria eta espaloi zabalagoak izango dituzte, auzotarren bizikidetzarako eta
gozamenerako  espazio  publiko  berriak  berreskuratuko  dira,  eta  inguruko
merkataritza eta ostalaritza biziberrituko dira.

Gobernu-ordezkariordetza beste leku batera eramateko edo, hala badagokio,
egungo  egoitzako  dependentziak  libre  uzteko  erakunde  arteko  akordio  bat
lortzen  bada,  gune  horiek  Amara  auzoko  erabilera  zibikoetarako  bideratzea
proposatzen dugu.

Gaur  egun  Familia  Santua  elizak  okupatzen  duen  partzelarako  planari
dagokionez,  higiezinaren  jabea  den  Donostiako  Gotzaindegiarekin  negoziatu
nahi dugu gune hori berreskuratzeko eta bertan etxadi berri bat sortzeko. Etxadi
horretan,  etxebizitza  berriez  gain,  hiriarentzat  oso garrantzitsua  den kultura-
ekipamendu bat  kokatuko litzateke:  Francisco  Escudero  Erdi  Mailako  Musika
Kontserbatorio Profesionala (gaur egun Easo kaleko 45. zenbakian dagoena).

Kontserbatorio Profesionalaren eraikin berria Familia Santuan kokatzeak aukera
emango luke eremu horretan irakaskuntza ertain arautuen hezkuntza-eskaintza
publikoa  osatzeko  eta  Amaran  hezkuntzako  gune  erakargarri  bat  sortzeko,
Usandizaga-Peñaflorida Institutuarekin eta Amara Berri ikastetxearekin batera.

-  Gasca  kiroldegia  ordeztuko  duen  kirol  anitzeko  pabiloia  Anoetan,  eta
kiroldegi eta igerileku berriak Altzan

Anoetako  kirol-hirian,  Real  Sociedad  taldearen  futbol-estadio  berrituaz  eta
miniestadioaz  gain,  hiriko  eta  Gipuzkoako  lurraldeko  edukierarik  handieneko
kirol-instalaziorik  enblematikoenetako  batzuk  daude  (Antonio  Elorza
belodromoa,  Txuri  Urdin  Izotz  Jauregia,  miniestadioa,  Jose  Antonio  Gasca
kiroldegia, Atano III.a udal-pilotalekua eta Paco Yoldi kiroldegia eta igerilekuak),
baina hainbat kirol eta goi-mailako lehiaketak egiteko eta Donostiako askotariko
modalitateetako  klubentzat  baliagarria  izateko  edukiera  eta  moldakortasuna
izango duen kirol anitzeko pabiloi moderno bat behar da.

Egungo instalazioen baldintzek eta mugek eragotzi egiten dute eraberritzea eta
zabalkuntza.  Hori  dela eta, Anoetan egungo Gasca kiroldegia ordeztuko duen

kirol  anitzeko  pabiloi  berri  bat  gaitzea  proposatzen  dugu,  inguruko  beste
kokapen posible batzuk baztertuta. Horrela, beraz, Gasca kiroldegiak gaur egun
okupatzen  duen  partzelaren  ahalmen  guztiak  baliatu  eta  Donostiako  eta
Gipuzkoako kirol-kluben premietara egokitutako erabilera anitzeko pabiloi bat
eraikiko litzateke, Donostiako Udalaren proiektu baten barruan eta Gipuzkoako
Foru Aldundiaren laguntza ekonomikoarekin.

- Altzako Polikiroldegia

Bestalde,  hiriko  kirol-ekipamendu  publikoak  osatu  egingo  dira  Altzako  udal-
kiroldegi  eta kanpoko igerileku berrien eraikuntza  eta irekierarekin.  Kirol  eta
aisiako gune hori 2020. urtearen amaieran abiaraziko da, eta aspalditik espero
zen  mugarria  izango  da.  Horri  esker,  hiriko  auzorik  jendetsuenetako  batek
kiroldegi egoki eta irisgarri bat izango du, eta Altza auzoarekin hertsiki lotutako
hainbat kirol-diziplina egin ahal izango dira (hala nola gimnastika erritmikoa).

-  Aparkaleku  bertikalak  Loiolan  eta  Larratxon,  eta  aldiriko  aparkalekuak
Loiolako Erriberetan     

Hirigintza  eta  mugikortasun  jasangarria  bultzatzeko,  ibilgailuak  hiriaren
erdialdean  ez  sartzeko  eta  autoak  kaleetan  ez  aparkatzeko  alternatibak
eskainiko dituzten aldirietako aparkalekuei eta bestelako aparkalekuei lotutako
politika egoki bat behar da.

Altuerako eta silo moduko bi aparkaleku bertikal eraikitzea proposatzen dugu
Larratxon (Altza), eta beste bat Loiolako zeharbidean. Biak egoiliarrentzat izango
dira. Larratxon zein Loiolan dauden espazio-arazoak direla eta, altuerako soluzio
hau aukeratu dugu, bere itxuragatik inguruko eraikinekin mimetizatuko baita.
Arkitektura-  eta  jasangarritasun-ezaugarri  horiek  izango  dituen  lehen
aparkalekua izango da Donostian.

Halaber, komeni da, gure ustez, Loiolako Erriberetako aldageltokian aldirietako
aparkaleku  berri  bat  gaitzea.  Era  horretan,  garraio  publikoaren  erabileran
intermodalitatea  bultzatzen  lagunduko  dugu,  eta  aparkalekua  tren  eta
autobusen erabilerarekin lotzeko formulak bilatuko ditugu. 

- Irisgarritasun bertikaleko plana Egian, Altzan, Amara Zaharrean, Añorgan eta
Antiguan

Auzotarren,  eta,  bereziki,  sektorerik  kalteberenetako  pertsonen  (hala  nola
adinekoen) bizi-kalitatea eta ongizatea hobetzen jarraitzea lehentasunezko eta
zeharkako  helburua  da,  eta  Donostiako  sozialistok  bultzatzen  ditugun
politiketan eta proiektuetan txertatuta dago. 

Hiri-mugikortasuna erraztu behar dugu, eta, horretarako, garraio publiko egokia
eskaintzeaz gain,  adinekoei  edo mugikortasun-zailtasunak  dituzten herritarrei
eguneroko mugimenduak (etxetik irtetea, medikuntza-zerbitzuetara joatea eta
abar)  eragozten  dizkieten  oztopo  fisikoak  kendu  behar  ditugu.  Horregatik,
espaloietan,  kota-diferentzietan,  eraikin  publikoetako  igogailuetan,  autobus-
geltokietan eta abar  dauden  oztopoak  desagerrarazteko  hiri-irisgarritasuneko
planean jasotako neurriak hartzen jarraituko dugu.

Garraio bertikaleko plan integral  bat jarriko dugu abian,  eta, horren barruan,
igogailuak  eta  arrapala  mekanikoak  instalatuko  ditugu  desnibel  eta  malda
handiak  dituzten  auzoetan.  Gure  ustez,  beharrezkoak  dira  honako  hauek:
Amararekin  lotzeko  igogailu  bat  Errondo  Gainean;  arrapala  mekanikoak  Egia
kalean eta igogailu bat Karmengo Andre Mariaren kalearen eta Ametzagañaren
artean;  igogailu  bat  Herrerako  Renfeko  geralekuan;  arrapala  mekaniko  bat
Herrerako San Antonio kalean; igogailu bat Jolastokietan; igogailu bat Larratxo
pasealekutik  Altzako  hiriguneraino;  eskailera  mekanikoak  Oleta  galtzadatik
Harria parkera; hobekuntzak Errotetako irisgarritasunean; eskailera mekanikoen
azken tartea San Roken; igogailu bat Autonomia kalearen eta San Roke kalearen
artean;  igogailu  bat  Añorga  Txikin,  goialdearekin  lotzeko;  eta  eskailera
mekanikoak Erregezainen kalearen eta Heriz pasealekuaren artean.

- Talent House II

Donostiak  ezagutzaren,  zientziaren  eta  berrikuntzaren  alde  apustu  egiten
jarraitu behar du, eta tokiko eta atzerriko talentuak erakarri behar ditu bertako
enpresetan,  zentro  teknologikoetan  eta  unibertsitateetan  lan  egiteko.  Talent
House izenekoa arrakasta handiko ekimena izan da.  7 urtean, 40 herrialdeko
1.300 ikertzaile baino gehiago (eta haien senideak) hartu ditu. San Bartolome
inguruan  80  apartamentuko  Talent  House  II  eraikina  eraikitzea  proposatzen
dugu.

DONOSTIAKO SOZIALISTAK      2019-2023 LEGEALDIRAKO PROGRAMA



- Hondartza-plana

Harro gaude Kontxako hondartza Europako hondartzarik onena eta munduko
laugarrena aukeratu izanaz.  Kontxako hondartza,  badiarekin batera,  Donostia
mundu  osoan  identifikatzen  duen  sinbolo  eta  ikono  nagusia  da.  Baina
Donostiako  herritarren  eta  gure  hirira  iristen  diren  pertsona  guztien
zorionerako, beste bi hondartza bikain ere baditugu: Ondarreta eta Zurriola. Bi
hondartza horiek osatzen duten paisaia, kirol eta aisiako ondarea oso baliotsua
eta  estimatua  da,  eta  babestu  eta  zaindu  egin  behar  dugu  ingurumen-
jasangarritasunaren  ikuspuntutik.  Horretarako,  klima-aldaketaren  ondorio
negatiboak  aurreikusi  behar  ditugu,  eta  haiei  aurre  egin  behar  diegu,
erantzukizun  zibikoan,  konpromiso  politikoan  eta  herritarren  konpromisoan
oinarrituta.

Herritarrei  zerbitzu berriak eta hobeak eskainiko dizkieten hondartza garbiak,
seguruak,  jasangarriak  eta  irisgarriak  nahi  ditugu  Donostian,  ongi  antolatuta
egongo diren eta bainulariak errespetatuko dituzten kirol eta aisiako jarduera
batzuekin.  Horretarako,  Hondartza  Plan  bat  jarriko  dugu  abian,  eta  honako
neurri hauek proposatuko ditugu bertan:
 
- Ondarretako harrien bilketa sistematikoarekin jarraitzea.
- Kontxa,  Ondarreta  eta  Zurriola  hondartzetako  kabina  kolektiboak  eta

zerbitzuak berritzea.
- Hondarreko  eta  itsasoko  garbiketa-zerbitzuak,  hondakinen  gaikako

bilketa eta uraren kalitatearen analisia sendotzea.
- Bainu egokituko zerbitzuak sendotzea eta haien irisgarritasuna hobetzea,

Gurutze Gorriarekin lankidetzan. 
- Hondartza-zerbitzuei,  ordutegiei,  mareei,  uraren  tenperaturari,

lagundutako  bainuari,  kirol-  eta  kultura-jarduerei  eta  abarri  buruzko
informazio guztia bilduko duen hondartzen App berria sortzea.

- Elikadura fotovoltaiko bidezko USB kargagailuen sistema bat instalatzea. 
- Hondartzetan  zero  hondakineko  estrategia bat  bultzatzea,  eta,

horretarako,  ostalaritza-zerbitzuen  emakidadunak  inplikatzea.  Zehazki,
edarien  ontzi  berrerabilgarriak  biltegiratu  eta  itzultzeko  sistema  bat
ezarriko da (jaietan bezala), jardunbide egokien argibideak emango dira,
ez da plastikozko lastorik erabiliko, hondartzako tabernetako hondakinak
gaika bilduko dira eta abar. 

- Ekitaldi  jasangarriak  hondartzetan:  hondartzetan  ekitaldiak  eta
jarduerak  antolatzen  dituzten  erakunde  eta  elkarteekin  ingurumen-
jardunbide egokiei lotutako irizpideak eta konpromisoak ezartzea. 

DONOSTIAKO SOZIALISTAK      2019-2023 LEGEALDIRAKO PROGRAMA



- Herritarrak  (eta,  bereziki,  gazteak)  hondartzak  garbi  edukitzeko
beharraren  eta  klima-aldaketak  gure  itsasertzean  dituen  ondorioen
inguruan informatu eta kontzientziatzeko kanpainak, eta boluntarioekin
hondartzak garbitzeko jardunaldiak.

- Hareatzen  bilakaera  eta  klima-aldaketaren  ondorioak  (itsas  mailaren
pixkanakako  igoera)  saihestu  eta  arintzeko  egin  beharreko  ekintzak
aldizka aztertzea, Klima DSS 2050 Ekintza Planaren esparruan.

- Añorgako eta Loiolako bulebarizazioak

Donostiako sozialistok herritarrentzako gune publikoak berreskuratzearen alde
gaude.  Horretarako,  trafikoa  berrantolatuko  duten,  garraio  publikoari  eta
bizikletari (bidegorri bereizi eta seguruen bidez) lehentasuna emango dieten eta
espaloiak zabaltzeko eta herritarren bizi-kalitatea hobetuko duten pasealekuak
eta plazak sortzeko aukera emango duten hirigintza-jarduketa jasangarriak egin
behar dira.

Helburu horiekin egingo dira Añorgako eta Loiolako bulebarizazioak. 

Añorgako  bulebarizazioaren  bigarren  faseak  Lore  Toki  eta  Errekaldeko
biribilguneak izango ditu ardatz. Bi zirkulazio-errei eta bidegorria izango ditu, eta
oinezkoentzako  espaloiak  sortuko  dira.  Gainera,  hiru  geraleku  izango  dituen
igogailu bat planteatzen dugu auzotarren mugikortasuna hobetzeko.

Loiolari dagokionez, erabat eraldatuko dugu egungo errepidea, zirkulazio-errei
gutxiago  izango  dituen zeharbide  baten  bidez.  Era  horretan,  oinezkoentzako
gune gehiago, egoteko zuhaitz-eremuak eta bidegorria izango ditugu, eta horrek
nabarmen  hobetuko  du  auzoa.  Izan  ere,  auzotarrentzako  ingurune
erakargarriago  bat  sortuko  da,  eta  inguruko  merkataritza  eta  ostalaritza
suspertuko  dira.  Ingurune  horretan,  gainera,  auzoko  aparkaleku-gabezia
arinduko duen altuerako aparkaleku bat eraikitzea proposatzen dugu, Lorategi
Hiriaren aurrean. 

ILLUNBE

Egungo  zezen-plazaren  erabilera  eta  hirugarren  sektoreko  beste  erabilera
batzuk bilduko dituen soluzio misto baten alde gaude, hotel-ekipamendu bat
eta gazteentzako apartamentuak baztertu gabe.

JASANGARRITASUNA – KLIMA ALDAKETAREN AURKAKO BORROKA

Donostiako  garapen  jasangarria  eta  ekonomia  zirkularra  eta  klima-aldaketari
aurre  egiteko  politika  itunduak  bultzatzea  lehentasunezko  helburua  da
Donostiako sozialistontzat. 

Donostiako  Udalean  zuzentzen  dugun  Ingurumen  Sailak  beste  erakunde
batzuekin (hala nola Gipuzkoako Foru Aldundiarekin, Eusko Jaurlaritzarekin eta
Espainiako  Gobernuarekin)  eta  sektoreko  agenteekin  lankidetzan  egindako
lanari esker, itsasertzeko hiri batean oso larria izan daitekeen klima-aldaketaren
ondorioak  prebenitu  eta  arintzeko  estrategia  eta  politika  proaktiboak  ditu
Donostiak ingurumenaren arloan. 

Ildo horretan, Donostiako Klima DSS 2050 Ekintza Planari ekingo diogu erronka
horri aurre egiteko. Asmo handiko plan horren bidez, berotegi-efektuko gasen
emisioak  %  40tan  murriztu  nahi  ditugu  2030.  urterako,  eta  %  80tan  2050.
urterako.

Udalean agente ekonomiko eta sozialen eta herritar guztien laguntzarekin eta
inplikazioarekin  bultzatu  behar  dugun  helburua  mugikortasun  jasangarriari
ekitea  eta,  horretarako,  honako  hauen  aldeko  apustua  egitea  da:  berotegi-
efektuko  gasen  emisioak  murrizteko  elektromugikortasuna;  eraikin  eta
azpiegituren  energia-efizientzia;  energia  berriztagarrien  erabilera,
deskarbonizazioa  lortzeko;  ekonomia  zirkularra,  hondakinen  sorkuntza
murrizteko; eta lurzoruaren artifizializazioa geldiaraztea.

Erakundeek eta herritarrek jasangarritasunarekin eta klima-aldaketaren aurkako
borrokarekin agertu beharreko inplikazioa hiri-hondakinen kudeaketan geratzen
da  agerian,  besteak  beste.  Donostiak  kontenerizazioaren  eta  materia
organikorako  bosgarren  edukiontziaren  bidez  gaikako  bilketaren  eta
birziklatzearen alde egin duen apustuaren ondorioz, gaika bildutako hondakinen
tasa % 39ra iritsi da, 24.000 familia baino gehiago daude biohondakinak giltza
behar duen edukiontzian biltzeko sistemari atxikita, eta 1.600 enpresa, saltoki
eta  negoziok  baino  gehiagok  parte  hartzen  dute  gaikako  bilketa-programa
horretan. 

Sailaren kudeaketa sozialistaren bidez lantzen ari garen eta aurrerantzean ere
bultzatu  eta  sendotuko  ditugun  ingurumen-estrategiaren  ardatzak  honako
hauek dira: Cristina Enea Fundazioak egindako programa pedagogikoak (aurten
hamargarren  urteurrena  beteko  dutenak);  energia-efizientzia  eta  aurrezpena
hobetzeko laguntzak; kutsadura akustikoaren aurkako eta airearen kalitatearen

eta  ingurumen-osasunaren  aldeko  ekintzak;  donostiarren  osasun  publikoa
bermatzeko elikadura-estrategia; eta erosketa publiko berdea.

Horrez gain, honako hauek proposatzen ditugu Donostiako sozialistok:

- KLIMA  ALDAKETARI  STOP izeneko  herritarren  ituna  ezartzea,  hiriko
hainbat  sektore  ekonomiko,  sozial  eta  kulturalek  (enpresaburuek,
ostalaritza-sektoreak,  turismo-sektoreak,  merkatariek,  mugikortasun-
sektoreak,  hezkuntza-sektoreak,  unibertsitateek,  parke  teknologikoek,
enpresa-parkeek,  auzo-elkarteek  eta  kirol-  eta  kultura-elkarteek)
izenpetu eta bete beharreko hainbat neurri eta konpromisorekin, Klima
DSS 2050 Planaren helburuak lortzeko.

- Cristina Enea Fundazioaren eta Gipuzkoako Foru Aldundiaren Naturklima
Aldaketa  Klimatikoaren  Fundazioaren  baterako  lana  berotegi-efektuko
gasen  emisioa  murrizteko  eta  energia-politikak,  jasangarritasun-
politikak,  kontsumoa  deskarbonizatzeko  politikak  eta  hondakinen
inguruko politikak garatzera bideratutako estrategiak eta jarduketak era
koordinatuan egiteko.

- Hondakinen  birziklatze-tasak  eta  gaikako  bilketaren  tasak 2030.
urterako % 80tan igotzea.

- Kontenerizazio-plana hiri  osoan zabaltzea eta herritarren heziketa eta
konpromisorako  kanpainak  egiten  jarraitzea,  edukiontzi  marroirako
txartela duten auzotar kopurua gehitzeko.

- Tamaina  handiko  hondakinen  atez  ateko  bilketa hiriko  auzoetan
zabaltzea. 

- Hirian energiaren kontsumoa 2030. urterako % 20tan murriztea.
- Energia  berriztagarrien  sorkuntza bultzatzeko  programak  eta  politikak

abian jartzea, 2030. urterako energiaren kontsumoaren % 20ra iristeko.
- Familiak  klimaren  alde programa  Donostiako  familia  gehiagotara

zabaltzea,  Donostiako  etxeetan  elektrizitatearen  kontsumoa  %  8tan
murrizteko. 

- Teilatuetan  eguzki-plakak  eta  energia-efizientziako  mekanismoak
instalatzen  dituzten  eta  sortutako  energia  berrerabiltzen  duten
etxebizitzen energia-birgaitzerako laguntzak.

- Herritarrak birziklatzearen, mugikortasun jasangarri eta osasungarriaren
eta  energia-efizientziaren  alde  hezi  eta  kontzientziatzeko  kanpainak
egitea.

- Jardunbide  egokien  bidez  jasangarritasunarekin  eta  klima-aldaketaren
aurkako  borrokarekin konpromisorik handiena erakusten duten hiriko
enpresak, saltokiak eta negozioak bereizgarri berezi batekin saritzea.

- Airearen  kalitatea:  airearen  kalitatea  zorrotz  kontrolatzea,  eta
kutsadurarik handieneko kasuetan jarduteko protokoloak ezartzea, Eusko
Jaurlaritzarekin koordinatuta.

- Ekonomia  zirkularra  babestea eta,  Donostiako  Sustapenarekin
lankidetzan,  material  eta  hondakinen  birziklatze  eta  berrerabileraren
esparruan enplegua sortzeko nitxo berriak arakatzea.

- Modaren  Klusterraren  bitartez,  moda  jasangarria  eta  material
birziklatuen aldeko apustua egiten duten tokiko sortzaileak babestea. 

- Artikutzako  finka:  hiriko  parke  natural  nagusia  izateko  berreskuratze
integrala bultzatzen jarraitzea. 

- Ibilgailuen  trafikoak  eragindako  kutsadura  akustikoa arintzeko
jarduketekin jarraitzea arazorik handienak dituzten hiri-bilbeko lekuetan
(hala nola Loiolako Erriberetan).

MUGIKORTASUN JASANGARRIA ETA OSASUNGARRIA

Donostia  erreferentziazko  hiria  da  hiri-garraio  publikoaren  garapenean,  bai
Estatuan, bai  nazioartean. Horregatik, Europako eta munduko sari  ugari  lortu
ditu Donostiako Udalak azken hamarkada hauetan Dbus enpresa publikoaren
bitartez  hiri-autobusen  zerbitzu  efiziente  eta  kalitateko  bat  eskaintzeko  egin
duen apustuagatik.

2018an, 29 milioi bidaia baino gehiago egin ziren, hau da, aurreko urtean baino
%2,7 gehiago. Gainera, garraioaren jasangarritasuna eta elektromugikortasuna
hobetu  egin  da  ibilgailu  hibrido  eta  elektrikoak  eskuratzearen  bidez.  Horri
dagokionez,  Ospitaleetako  linearako  autobus  elektriko  artikulatuaren
esperientzia pilotua jarri  zen abian, Gipuzkoako Foru Aldundiarekin eta Eusko
Jaurlaritzarekin baterako finantzaketako akordio bat lortu ondoren.

Donostiako garraio publikoaren barruan, halaber, milaka donostiarrek erabiltzen
dituzte  Renfe  eta  Euskotrenen  trenbide-lineak  eta  Lurraldebusen  hiriarteko
autobusak, eta Gipuzkoako garraio publikoaren sistema osoa barnean hartzen
duen eta deskontu progresiboak eskaintzen dituen tarifa bakar eta integratuen
MUGI  sistema  baliatzen  dute.  Era  berean,  ez  dugu  ahaztu  behar  bizikleta
eguneroko garraiobide jasangarri eta osasungarri gisa hartzen ari den gero eta
garrantzi  handiagoa,  ezta  oraindik  ere  Donostiako  eta  Euskadiko  herritarrek
gehien erabiltzen duten garraiobidea ere: ibiltzea.

Udal-gobernu sozialistek 20 urtean bidegorrien udal-sarea eraikitzeko egindako
apustu irmoaren ondorioz bizikletaren erabilerak Donostian izan duen gorakada
datu  aipagarria  da,  eta  gure  hiria  mugikortasun  jasangarriago  eta
osasungarriago baterantz egiten ari den aldaketaren adierazgarria da. Izan ere,
20.000 joan-etorri baino gehiago egiten dira egunero bizikletaz.

Donostiako  garraiobide  publikoen  erabilera  handia  gorabehera,  bertako
ibilgailuen parkeak ere gora egin du azken urteetan, eta 404 auto eta 141 moto
daude  1.000  biztanleko.  Hortaz,  erantzun  eraginkorrak  eman  behar  zaizkie
hiriko trafikoaren kudeaketaren eta aparkalekuaren arazoei, eta erantzun horiek
bateragarriak  izan  behar  dute  gune  publikoak  oinezkoentzat  prestatu  eta
berreskuratzeko politikekin eta klima-aldaketari aurre egiteko eta trafikoak eta
mugikortasunak  eragindako  berotegi-efektuko  gasen  emisioak  murrizteko
estrategiekin (izan ere, mugikortasuna berotegi-efektuko gasen bigarren emisio-
iturria da).

Hori dela eta, hirian inbertsioak egin behar dira trenbide-azpiegituretan (hala
nola  Donostialdeko  metroaren  igarobidean,  Eusko  Jaurlaritzaren  kontura),
ahalmen  handiko  garraiobiderik  jasangarriena  –hots,  trena–  bultzatzeko.
Igarobideari  esker,  hiria  alde  batetik  bestera  lotu  ahal  izango  da  lurpetik,  7
minutuko maiztasunekin, eta Lasarte-Oriatik Iruneraino, Gipuzkoako herritarren
%  65  biltzen  dituen  Donostiako  ingurune  metropolitar  osoari  emango  zaio
zerbitzu.

Igarobidea  abian  jartzean,  garraio  publikoko  zerbitzuak  eta  hiriko  trafikoa
berrantolatu ahal  izango dira,  eta kaleetan peatonalizazioak eta hobekuntzak
egiteko  politika  berriak  garatuko  dira.  Horretarako,  Donostialdeko  metroak
eskaintzen dizkigun aukera berriekin bat etorriko den eta elektromugikortasuna
lortzeko  eta  berotegi-efektuko  gasak  murrizteko  erronkei  aurre  egingo  dien
mugikortasun jasangarri eta osasungarriko plan bat behar da.

Hori guztia dela eta, Donostiako sozialistok honako hauek proposatzen ditugu:
 

- Donostiako Mugikortasun Jasangarri  eta Osasungarriko Plana lantzea.
Plan horrek, nolanahi ere, Donostialdeko metroaren lurpeko igarobideak
garraio  publikoa  eta  haren  intermodalitatea  sustatzeko,  ibilgailu
pribatuen trafikoa berrantolatu eta murrizteko eta 30eko eremu berriak
sortzeko, bizikletaren eguneroko erabilera sustatzeko eta oinezkoentzako
gune  publikoak  berreskuratzeko  eskaintzen  dituen  aukerak  baliatuko
ditu,  helburu  integral  garbi  batekin:  klima-aldaketaren  aurka  eta

berotegi-efektuko  gasak  murriztearen  eta  hiri  osasuntsu  eta
osasungarriago baten alde borrokatzea.

- Berotegi-efektuko  gasen  emisioak  %  40tan  murrizteko  mugikortasun
elektriko  publiko  eta  pribatuaren  aldeko apustu  irmoa  egitea.
Horretarako, hainbat neurri hartuko dira, hala nola:

 Dbus konpainiaren autobus elektriko eta hibridoen flota pixkanaka
berritzea, 2030erako guztiak berritu arte.

 Udaltzaingoaren eta Udalaren ibilgailu-ataleko ibilgailu eta motoen
flota pixkanaka berritzea, 2030erako elektrikoak eta hibridoak izan
daitezen.

 Udal-zerbitzu  batzuetan  (hala  nola  garbiketako  eta  hiri-
mantentzeko  zerbitzuetan)  erabiltzen  diren  ibilgailuetan
teknologia elektrikoa ezartzeko aukera bultzatzea. 

 Zerga-pizgarriak:  deskontuak  zirkulazioko  udal-zergan,  % 100ean
elektrikoak diren ibilgailu erosi berrien kasuan.

 Hiriko  ekipamendu  publikoetan  (hala  nola  kiroldegi  eta
aparkalekuetan)  eta  gune  publikoetan  ibilgailu  elektrikoak
kargatzeko guneak instalatzeko plana.

 Udalaren  alokairu-zerbitzuan  bizikleta  elektrikoen  gutxieneko
ehuneko bat bermatzea.

 Herritarrak  elektromugikortasun  jasangarriaren  inguruan
informatu eta kontzientziatzeko kanpainak egitea.

- Dbus  hiri-autobusen  zerbitzua  hobetu  eta  zabaltzea,  Donostiako
herritarren mugikortasun errealari  erantzuteko eta Donostiako  auzoen
artean gizarte-kohesio handiagoa lortzeko.

 Goizeko lehen orduetako eta gaueko ordutegiak indartzea, lantoki,
enpresa-parke,  parke  teknologiko,  ospitale-eremu,  saltoki  eta
ostalaritza-establezimenduetako langileen premiei erantzuteko.

 Donostialdeko metroaren lurpeko igarobidera zuzenean iristerik ez
duten eremuetan zerbitzuak indartu eta zabaltzea.

 Intermodalitatea  eta  Dbus  zerbitzua  beste  garraiobide  publiko
batzuekin (batez ere trenbide-garraiobideekin eta Lurraldebusko
hiriarteko  autobusekin)  lotzeko  aukera  sustatzea,  zerbitzu  eta
baliabideen bikoiztasunak  saihestea eta Gipuzkoako Garraioaren
Lurralde Agintaritzaren (GGLA) barruan egiten den baterako lana
sendotzea.

 Eskuzaitzetako  industrialderako  garraio-zerbitzu  publiko  bat
ezartzea, inplikatutako erakunde eskudunek adostuta.

 Urgullerako  mikrobus-zerbitzua  urteko  asteburu  guztietara  eta
Aste Santuko eta udako oporraldietako egun guztietara zabaltzea.

 GGLAren esparruan, tarifa integratuen eta deskontu progresiboen
MUGI sistema Gipuzkoako garraio publiko osoan sendotzeko lan
egitea, gazteentzako deskontuak bereziki kontuan hartuta.

 Mugikorretik funtzionatuko duen MUGI birtual bat abian jartzeko
aukera bultzatzea. 

- Ibilgailuetan egiten diren joan-etorrien %60 garraiobide publikoetan egin
daitezen lortzea.

- Hiriko erdialdean eta auzoetako hiriguneetan trafikoa baretzeko  30eko
eremu berriak ezartzea.

- Ibilgailu  pribatuari  baja  ematen dioten  eta  beste  batekin  ordezten  ez
duten pertsonak  urtebeterako doako  saldoa izango  duen Mugi  txartel
batekin konpentsatzea.

- TAO makinen berrikuntza teknologikoa egitea, MUGI txartela kargatzeko
aukera eman dezaten.

- Auzo  guztietan,  tren-geltokietan  eta  autobus-geltokietan  bizikletak
uzteko leku gehiago ipintzea.

- Auzo  bakoitzean,  Dbizi  zerbitzuaren  alokairu  publikoko  geltoki  bat
kokatzea. 

- Bizikletak uzteko aparkaleku estaliak egiteko aukera aztertzea (Bretxako
eraikinean, adibidez).

- Bidegorrien udal-sarea asfaltatu eta mantentzeko plana.
- Bidegorri-sarea auzoetan garatzea (hala nola Altzan eta Aieten).
- Udal-bidegorrien (eta, bereziki, oinezkoekin bat egiten den eremuen eta

oinezkoen ardatzen) seinaleztapen horizontala eta bertikala hobetzea.
- Udal-bidegorrien mapa agertuko duten informazio-kartelak ipintzea.
- Sektoreko elkarte eta agenteekin lankidetzan, bide-kontzientziazioko eta

bide-hezkuntzako  kanpainak  egitea,  txirrindularien  eta  oinezkoen
bizikidetza eta segurtasuna hobetzeko.

Donostiako aireportua

- Aireportuaren egungo operatibitatea finkatu, hobetu eta areagotzearen
alde  egiten  jarraitzea  eta,  ildo  horretan,  egungo  hegaldien  prezioak
hobetzea  eta  eskaintza  jomuga  berriekin  zabaltzea  (Londreserako
hegaldiak, bereziki).

- Beste administrazio eskudun batzuekin batera, aireportua bisitariak eta
turistak urte osoan sartzeko baliabide gisa sustatzeko kanpainak egitea,
hiriko turismo-eskaintzaren barruan.

- Administrazio  eskudunarekin  batera,  Donostiako  aireportua  hegaldi
pribatuen jomuga gisa erabil dadin sustatzeko lan egitea.

- Bilbo, Gasteiz eta Biarrizko aireportuekin lankidetzan eta koordinatuta,
lau instalazioetako zerbitzuak eta prestazioak osatzeko lan egitea.

PARKEAK ETA LORATEGIAK

- Hiriko parkeek ingurumen-hezkuntzarako, biodibertsitatea zaintzeko eta
herritarrek  gozatzeko  gune  natural  gisa  betetzen  duten  zeregina
sendotzea.

- Donostiako  herritarrak  parke  eta  lorategien  babesean  inplikatzea  eta
hezkuntzaren, kulturaren eta ingurumenaren arloetako erakundeen eta
auzo-elkarteen  bitartez  ekintza  komunitarioak  sustatzea,  faunaren  eta
floraren aberastasunari buruzko ezagutza eta ondare natural eta kultural
horrekiko errespetua sustatzeko.

- Hiriko zuhaitz babestuen katalogoa eguneratzea eta zuhaitz horiek hiriko
ondare natural gisa duten balioa agerian utziko duen bereizgarri batekin
identifikatzea.

- Jarduketak  egingo  diren  eremuetako  herritarrei  egin  beharreko
mantentze-lanen, inausketen edo mozketen berri ematea eta jarduketen
arrazoiak  azaltzea,  parke  eta  lorategien  udal-zerbitzuko  teknikariekin
batera.

- Parkeetan aldizka kultura-jarduerak antolatzea, baita antzerki handi bat
ere,  bi  urtean  behin,  hiriko  parke  batean,  2016ko  Europako  Kultura
Hiriburutzak utzitako ohiturari jarraikiz.

GARBIKETA, MANTENTZEA ETA HERRITARREN SEGURTASUNA

Gure hiriaren ezaugarri bereizgarrietako bat kale eta gune publikoen zaintza eta
garbitasuna  da.  Izan  ere,  sariak  jaso  ditu  eta  ospetsua  da  Estatu  osoan
horregatik.

Inbertsioak,  giza  baliabideak  eta  baliabide  materialak  hiriko  garbiketa  eta
mantentzeko zerbitzuak mantentzera eta hobetzera bideratzen jarraitu behar
dugu,  arazoak  detektatu  eta  konpontzeko  teknologia  berriak  aplikatu  behar
ditugu (herritarrekiko interakzioa ahalbidetuta), eta garbiketa, zabor-bilketa eta
hiri-mantentzeko lanak egiteko ibilgailuen mugikortasun elektriko, jasangarri eta
osasungarriaren alde egin behar dugu, errekuntza-motorrek emititzen dituzten
berotegi-efektuko  gasak  murrizteko  eta  beren  lana  egiterakoan  zarata  eta
kutsadura akustikoa ere txikiagotzeko.

Eraikin eta establezimenduetako fatxadetan pintadak saihesteko plan bat abian
jartzea  (Udaltzaingoarekin  koordinatua)  eta  egileei  behar  bezalako  zehapena
ezartzea.  Era  berean,  grafiti  artistikoak  egin  ahal  izateko  gune  jakin  batzuk
gaitzearen alde gaude, jabe publiko eta pribatuekin adostuta. 

Herritarren segurtasunari dagokionez, Donostia Euskadiko eta Espainiako hiririk
seguruenetako  bat  da  oraindik,  azken garai  hauetan delituek  eta  atxiloketek
gora  egin  badute  ere.  Nolanahi  ere,  Donostiak  63,3  delituko  tasa  du  1.000
biztanleko, hau da, Bilbokoa baino txikiagoa (72,5 delitu Bilbon).

Herritarren segurtasuna hiriko auzo guztietan zaindu behar dugu. Horretarako,
Altzan  Udaltzaingoaren  bulego  berri  bat  irekitzea  eta  bizikidetza  baketsua
arriskuan  jartzen  duten  delituen  eta  gizabidearen  aurkako  eta  indarkeriazko
jokabideen  aurrean  Udaltzaingoaren  presentzia  eta  prebentzio-  eta  zigor-
jarduketa (Ertzaintzarekin lankidetzan) sendotzea proposatzen dugu.

Hiriko  puntu  beltzak  desagerrarazten  jarraitu  behar  dugu  segurtasuna
sendotzeko  (emakumeena  bereziki),  gizabidezko  hezkuntzako  kanpainak  egin
behar  ditugu  aldizka,  indarkeriazko  portaerak  eta  portaera  xenofoboak
desagerrarazteko, eta gizabidearen eta errespetuaren alde egin behar dugu.

GIZARTE-KOHESIOA

Gizarte-politiken  garapena  eta  sendotzea  PSE-EEren  lehentasun  politiko
nagusietako  bat  izan  da  beti,  eta  esparru  horrek  udal-politikaren  aktibo
nagusietako  bat  izan  behar  du.   Udala,  herritarrengandik  hurbilen  dagoen
erakundea  denez  gero,  egoera  ezin  hobean  dago  herritarren  premiak
ezagutzeko.  Ildo horretan, abenduaren 5eko 12/2008 Legeak (gizarte-zerbitzuei
buruzkoak)  zeregin nagusia  esleitzen die udalei  gizarte-zerbitzuen sistemaren
garapenean  (udaleko  gizarte-zerbitzuak  sistema  osoan  sartzeko  ateak  diren
heinean) eta gizarte-kohesioko politika komunitarioen garapenean. 

Donostiako egungo gizarteak  erronka  garrantzitsu  bati  egin behar  dio  aurre,
hots, biztanleriaren zahartzeari. Donostiako herritarren %24 inguruk (ia 43.000
pertsonak) 65 urte baino gehiago dituzte, 25 pertsonetatik 1ek 85 urte baino
gehiago  ditu,  eta  105  pertsonak  100  urte  edo  gehiago  dituzte  (gehienak
emakumeak dira). Hori dela eta, adineko pertsonei beren bizilekuan bertan eta
laguntza-  eta  egoitza-zentroetan  zainketak  eta  arreta  soziosanitarioa
eskaintzeko politika espezifikoak behar dira eta beharko dira. Izan ere, premiak
gero  eta  handiagoak  dira,  eta  udal-administrazioak  eta  erakunde  eskudunek
erantzun integral egokiak eman behar dituzte. 

Halaber, erantzuna eman behar zaie gizarte-errealitate berri batzuei, hala nola
gure  adinekoen  mendekotasunari  eta  bizi-itxaropen  handiagoari,  munduko
hainbat  lekutatik  iritsi  diren,  hirian  bizi  diren  eta  bertan  lan  egiten  duten
donostiar  berrien  gizarte-  eta  kultura-aniztasunari  (Donostiako  etorkinak
herritar guztien % 7,7 dira), familia-eredu berriei, genero-desberdintasunei eta
emakumeen  aurkako  indarkeria  matxistari.  Donostiako  sozialistok  bizikidetza
eta  kohesio  sozial  eta  kulturala  bultzatzeko  eta  gizonen  eta  emakumeen
berdintasunaren  alde  eta  genero-indarkeriaren  aurka  borrokatu  eta
kontzientziatzeko politiken bidez landu nahi ditugu errealitate horiek. 

Donostia hiri plurala, askotarikoa eta solidarioa da, eta gizarte integratzaileagoa,
kohesionatuagoa  eta  desberdinak  neurri  handiagoan  errespetatuko  dituena
finkatzen  lagunduko  duten  proiektuak  eta  jarduketak  garatzeko  lanean
jarraituko  dugu,  elkarte-sare  garrantzitsuarekin  eta  gizarte-ekonomiako
hirugarren sektorearekin batera. 

Krisi ekonomikoaren ondorioz, gizarte-bazterketa jasateko arrazoiak eta aukerak
ugaritu egin dira. Enplegua beti ez da nahikoa pobrezia saihesteko, eta haurren
pobrezia  maila  kezkagarri  batera  iritsi  da  (helduena  baino  maila  handiago
batera). Krisiaren ondorioek nagusiki gizarteko sektorerik kalteberenak kaltetu
baditu ere, Donostiak kohesio eta oreka sozial handia du oraindik. 

Adierazi  beharra  dago  diru-sarrerak  bermatzeko  errenta  jasotzen  duten
pertsonak % 2 direla (3.806 pertsona). Gainera, beste 2.700 pertsonak gizarte-
larrialdietarako  laguntzak  jasotzen  dituzte,  eta  1.600  pertsonak  etxez  etxeko
laguntzak eta etxebizitzari lotutakoak.

Familiek giza harremanen eta hezkuntza  sozial,  afektibo eta komunitarioaren
gune gisa duten garrantzia aitortu behar dugu, eta,  horregatik,  apustu irmoa
egingo dugu familia-erantzukizunak dituzten pertsonei eta familia bat osatu nahi
duten pertsonei beren bizi-proiektua ahalik eta baldintzarik onenetan egiteko
aukera erraztera bideratutako familia-politiken alde. 

Testuinguru horretan, PSE-EE alderdiak lan egingo du udaleko gizarte-zerbitzuek
pertsona orori herritar den heinean eta bere adina, jatorria, osasun-egoera edo
zirkunstantziak edozein izanik ere eskubidez dagokion bizi-kalitatea bermatzeko
politikak gara ditzaten. 

Horretarako, honako neurri hauek abiaraztea proposatzen dugu:

- Osasun-sistemen eta gizarte-zerbitzuen arteko koordinazioa  sendotuko
duen  tokiko  plan  soziosanitario  bat  lantzea,  adineko  pertsonen  eta
mendekoen arretari eta zainketei lehentasuna emateko.

- Etxeko  Laguntza  Zerbitzu  komunitarioa  sustatzea eta,  agente
komunitarioekin  lankidetzan,  etxeko  laguntzarako  zonako  programak
garatzea. 

- Bizitegi-eredu  berriak garatzea,  hala  nola  lankidetzakoak  eta
tutoretzapekoak  adinekoentzat  eta  zailtasun  bereziak  (desgaitasuna,
mendekotasuna eta abar) dituzten pertsonentzat, Etxegintza etxebizitza-
sozietate  publikoarekin  lankidetzan.  Manteon  eta  Ondarretan
adinekoentzako tutoretzapeko 240 apartamentu eraikitzea planteatzen
dugu.

- Familiaren  barruko  lehen  mailako  zainketetan  zaintza  profesionala
sustatzea, zainketa horien ardura emakumeena soilik izan ez dadin.

- Donostia Lagunkoia zeharkako programa bultzatzea.
- Haurrei  eta  nerabeei  zuzendutako udal-plan  bat lantzea.  Plan  horrek

kalteberatasun-egoerei emango die lehentasuna.
- Etxeko zereginak eta zaintza-zereginak gizonen eta emakumeen artean

banatzera  bideratuta  egongo  diren  eta,  aldi  berean,  zainketen
ekonomiari  gizarte-ospea  emango  dioten  sentsibilizazio  eta
prestakuntzako neurriak garatzea. 

- Eskolaz  kanpoko  laguntzako  eta  aisia  komunitarioko  programak
garatzea, hezkuntza-politikarekin lankidetzan.

- Lan-ordutegiak  malgutzeko  planak  garatzen  dituzten  eta  lan-bizitza,
familia-bizitza  eta  bizitza  pertsonala  kontziliatzeko  telelan-neurriak
txertatzen dituzten enpresak sustatu eta sarituko dituen programa bat
abian jartzea. 

- Gizarte-zerbitzuen  eta  zainketen  ekonomiaren  esparruan  kalitateko
enplegua sortzeko programa bat garatzea,  Donostiako Sustapenarekin
lankidetzan.

- Diru-sarrerak  bermatzeko  sisteman  hiru  urte  baino  gehiago
daramatzaten  pertsonei  enplegua  (gizarte-intereseko  esparruetan),
prestakuntza eta gizarteratu eta laneratzeko ekintzak eskainiko dizkien
gizarteratu  eta  laneratzeko  programa  bat  abian  jartzea,  Lanbiderekin,
Donostiako  Sustapenarekin  eta  hirugarren  sektoreko  erakundeekin
lankidetzan.  

- Adinekoen eta autonomia txikiko pertsonen nahi gabeko bakardadeari
aurre egiteko programa bat abian jartzea. 

>>> Bakardadeari aurre egitea

Donostiako biztanleria azken urteetan pixkanaka zahartzen ari dela eta adineko
pertsona  asko  bakarrik  bizi  direla  kontuan  hartuta  (Donostian  pertsona
bakarreko  73.437  etxebizitza  daude  erroldatuta),  bakardadeari  aurre  egiteko
plan espezifiko bat sortzea proposatzen dugu Donostiako sozialistok.

OMEk dioenez,  nahi  gabeko bakardadea osasunak okerrera egiteko arriskurik
handienetako  bat  da,  eta  faktore  erabakigarria  da  pertsona  horiek
mendekotasun-egoeran  geratzeko.  Hori  dela  eta,  adinekoen  eta  autonomia
pertsonala mugatuta duten pertsonen nahi gabeko bakardadeari aurre egiteak
gizarte-politikaren  helburu  izan  behar  du,  eta  udal-administrazioak,
herritarrekiko  hurbiltasuna  dela  eta,  zeregin  garrantzitsua  bete  behar  du
horretan.

Udaleko gizarte-politiken agendan nahi  gabeko bakardadeari  aurrea  hartzeko
eta laguntzeko programak bilduko dituen Plan bat txertatzea proposatzen dugu,
mendekotasun-egoerak atzeratzeko tresna eraginkorra eta gure hiriaren gizarte-
kohesioan aurrera egiteko elementua izango delakoan.

Esku-hartze plan integral bat, honako lau ardatz hauekin:

  Pertsonak bakardadearen kudeaketan trebatzeko gizarte- eta hezkuntza-
izaerako laguntza-jarduketak.

 Desagertutako  gizarte-ingurunea  berrezartzeko  esku-hartzeak
komunitatean.

 Produktu eta zerbitzuen garapena bizilekuan.

 Nahi gabeko bakardadearen arazoa agerian uzteko aukera emango duten
gizarte-sentsibilizazioko ekintzak.

Hiriko gizarte-sarearekin lankidetzan  Plan bat lantzea proposatzen dugu. Plan
horretan, hirugarren sektoreko erakundeek zeregin garrantzitsua beteko dute
gizarte-arloko esku-hartzearen barruko solaskide eta agente aktibo gisa.

Bestalde,  gure  ustez,  Plan hori  abian  jartzea  aukera  ona  izango  da  "silver
economy" edo zilarrezko ekonomiaren sektorean gizarte-berrikuntzako ekimen
ekonomikoak  garatzeko,  hala  nola  bizilekuan  laguntzeko  elementu
teknologikoen garapena, sektore horretan lanpostu eta enplegu berriak sortzea
ahalbidetuko  duten  dinamizazio  komunitarioko  programak  edo  esku-hartze
pertsonalizatuko jarduketak, eta hiriko garapen ekonomikoari eta enpleguaren
eta enpresa-ekimenaren sustapenari lotuta proposatzen ditugun ekimen guztien
oinarri den berrikuntzaren eta talentuaren aldeko apustua.

>>> Bakardadeari aurre egiteko esku-hartze plan integrala 

- Zahartzen  diren  pertsonei  erabakiak  hartzen  laguntzeko  orientazio-
zerbitzu profesional bat eskaintzea.

- Bizilekuan sozializazio-jarduerak egiteko laguntza-zerbitzu bat eskaintzea.
- Esku-hartze  sozialeko  hirugarren  sektoreko  erakundeentzako  babes

ekonomikoaren  bidez  boluntarioak  prestatu  eta  antolatzeko  aukera
sustatzea.

- Auzotarren  artean  laguntzeko  programak  eskaintzea,  ingurunearen
belaunaldiartekotasuna sustatzeko. 

- Denbora-bankuak sortzeko ekimenak bultzatzea.
- Bizilekuan  laguntzeko  produktu  teknologikoen  ikerketa  eta

merkaturatzea  babesteko  programa  bat  sustatzea,  Donostiako
Sustapenarekin lankidetzan.

- Zerbitzu-eskaintza koordinatu, bateratu eta dibertsifikatu bat sustatzea,
eta bizilekura hainbat arreta hurbiltzea, hala nola laguntza psikologikoa,
otordu-zerbitzua,  arroparen  garbiketa,  podologia,  etxeko  mantentze-
zerbitzuak  (konponketa  txikiak),  ile-apainketa,  telelaguntza  aurreratua
(orientazio eta laguntza osagarriekin), fisioterapia, terapia okupazionala,
etxetik  kanpoko  eta  etxe  barruko  aisia-jarduerak,  eta  teknologien  eta
beste laguntza-produktu batzuen instalazioa.

- Hirian  bakarrik  bizi  diren  pertsonei  buruzko  azterketa  kualitatibo  bat
egitea.

- Adinekoen  gizarte-balioa  eta  eskubideak  agerraraziko  dituzten
sentsibilizazio-kanpainak  egitea  eta  estereotipoak  desagerrarazteko
mezuak helaraztea.

DONOSTIA GAZTETUZ

Biztanleriaren  zahartzea  mendebaldeko  gizarteen  eta  gure  hiriaren  beraren
ezaugarri  nagusietako  bat  da.  Donostiarren  % 25ek  baino  gehiagok  65  urte
baino  gehiago  dituzte.  Horrek  gero  eta  eragin  handiagoa  izango  du  tokiko
politikan, eta, horregatik, funtsezkoa da Udalak, gure adinekoek behar izango
dituzten neurriez gain, Donostiaren gaztetzea bultzatzeko helburua izango duen
soluzio estrategiko bat diseinatzea. Donostiako sozialiston ustez, asmo handiz
jokatu  behar  dugu  Donostiako  gazteei  beren  bizi-proiektuak  eta  proiektu
profesionalak  Donostian  bertan  gauzatzeko  aukera  errazteko  garaian.
Horregatik,  Donostiako  gazteen  enplegua,  ekintzailetza,  etxebizitza  lortzeko
aukera, mugikortasuna, kulturaren eskuragarritasuna eta aisia bultzatuko dituen
DONOSTIA GAZTETUZ plan espezifikoa proposatzen dugu.

DONOSTIA GAZTETUZ planak hainbat ardatz nagusi ditu.

Lehenik  eta  behin,  PRESTAKUNTZA  ETA  TREBAKUNTZA profesionala,  lana
bilatzeko  erronkari  aurre  egitean  prestatuta  egoteko.   Bestetik,  gazteen
EKINTZAILETZA eta  ENPLEGUA bultzatzea  eta  horretan  laguntzea,  tokiko
talentuari  eta  Donostiara  itzultzeko aukerari  balioa emateko formulen bidez.
Gainera, hainbat esparrutan nazioarteko talentu gazteak erakartzeko gai izatean
datza etorkizuneko erronka.

ETXEBIZITZA gure gazte guztiek duten oinarrizko eskubidea da, eta lehentasuna
da  Donostiako  sozialistontzat.  Erabakitasunez  bultzatu  behar  dugu  gazteei
prezio  baxuko  zuzkidura-apartamentuak  eskaintzeko  garatu  dugun  politika,
etxebizitza  babestuak  lortzeko  neurri  berriak  jarri  behar  ditugu  abian,  eta
baremo eta kupo espezifikoak ezarri behar ditugu Donostiako gazteentzat.

Donostiako AISIA eta KULTURA ESKAINTZA askotarikoa da, baina bultzada irmo
bat eman behar diogu gure gazteen sormenari, eta musika, antzerki, zinema eta
abarren  arloan  nazioarteko  ospea  lortu  duten  proposamenak  erakarri  behar
ditugu.

Deskontuak eta eskaintza bereziak dituen  GARRAIO PUBLIKOAREN abantailak
ere  funtsezkoak  dira  gure  gazteen  mugikortasun  jasangarria  eta  irisgarria
bultzatzeko  garaian,  eta  oso  baliagarriak  dira  klima-aldaketaren  aurkako
kontzientziazioa  eta  konpromiso  zibikoa  bultzatzeko  eta  ibilgailu  pribatuaren
gainetik garraio publikoaren alde egiteko politika gisa.

Donostiako sozialistok planteatzen dugu hiria gaztetzeko neurri horiek guztiak
Donostia Gaztetuz izeneko lan-arlo espezifikoan txertatzea.

- PRESTAKUNTZA ETA TREBAKUNTZA

Donostiako sozialistok, Alkateordetzatik eta Donostiako Sustapenetik, aspalditik
ari  gara gure gazteen prestakuntza hainbat  prestakuntza-ibilbideren eta ospe
handiko beken bidez osatzeko politikak bultzatzen:

Eskari handiko lanbide-profilak eta prestakuntza-ekintzak garatzeko JABE IZAN
eta  GAZTEEKIN  programak,  30  urtetik  beherakoentzat  eta  35  urtetik
beherakoentzat, hurrenez hurren.  Profesionalen elkarteekin lankidetzan profil
berriak  txertatzea  eta  haien  premiak  hainbat  esparrutan  (IKTak,  ikus-
entzunezkoak,  ostalaritza,  turismoa,  nekazaritzako  elikagaiak,  energia
berriztagarriak  eta  abar)  ematen  den  prestakuntzarekin  lotzea  planteatzen
dugu.

30 urtera bitarteko gazteentzako CONNECTING TALENT eta GLOBAL TRAINING
bekak gure gazteen nazioartekotzea bultzatzeko apustu garbiak dira. Beka horiei
esker,  unibertsitate-titulua  duten Donostiako  gazteek  ordaindutako  praktikak
egin ditzakete 6 hilabetetan, nazioartean erreferentziazkoak diren elkarte eta
erakundeetan.

-EKINTZAILETZA ETA ENPLEGUA

Donostiako sozialistok harro gaude Alkateordetzatik eta Ekonomia Bultzatzeko
arlotik  Udaleko  enplegu-politikak  zuzendu  izanaz  eta  enpleguaren  datuak
nabarmen  hobetzen  lagundu  izanaz.  Hala  ere,  gazteak  lan-merkatuko
zailtasunek  bereziki  kaltetutako  sektorea  dira.  Joan  den  urteetako  krisiaren
ondorioz,  askok kanpoan bilatu behar  izan dute lana,  eta Donostiak talentua
galdu du horregatik.

30 urtera bitarteko gazte ekintzaileei  zuzendutako EXPLORER SAN SEBASTIAN
programaren  bidez,  hautatutako  proiektuen  egileek  talde  profesional  baten
aholkularitza jaso, Silicon Valleyn antzeko esperientziak ezagutzeko bidaiak egin,
kontaktu profesionalen sareetan sartu eta diruzko sariak jaso ditzakete. 

TALENTU  BERRITZAILEAREN  KONTRATAZIOA  ETA  IKERTU  KONTRATAZIOA
berrikuntzan eta ikerketan oinarrituta egongo diren eta hiriaren etorkizuneko
garapenean  eragin  garrantzitsua  izango  duten  proiektuak  garatzen  dituzten
gazte donostiarrak enplegatzeko programak dira.

Donostiako sozialistok tokiko talentua itzultzeko politika bultzatu dugu bereziki,
enplegua kanpoan bilatu behar izan duten gazte donostiarrak berreskuratzen
hasi  ahal  izan gaitezen. TALENTUAREN ITZULERA Donostiara itzuli  nahi  duten
gazteei lanaldi osoko urtebeteko kontratua eskaintzen dien programa bat da. 

Egiaz,  datozen  urteetarako  erronka  nagusia  ez  da  izango  kanpora  irten  den
talentua berreskuratzea, gure hirirako TALENTUA ERAKARTZEA baizik. Donostiak
ezaugarri guztiak ditu sorkuntza teknologiko eta artistikoaren eta berrikuntzaren
arloan  Europako  punta-puntako  hiri  izateko.  Premia  horri  erantzuteko
EGOITZAK  programa  bultzatzea  proposatzen  dugu.  Nazioarteko  gazte
ikertzaileak  hartzen  dituen  Talent  House  egoitzak  izan  duen  arrakastaren
ondoren,  TALENT  HOUSE  II  egoitzaren  garaia  da.  Berrikuntzaren  eta
sorkuntzaren esparruan diharduten eta beren proiektuak Donostian garatzen
dituzten ikertzaile gazteei bereziki  zuzendutako nazioarteko egoitza berri hori
sortzea bultzatuko dugu.

Ekimen  horiek  finkatu  eta  zabaltzea  DONOSTIA  GAZTETUZ  planaren
lehentasunetako bat izango da.

-ETXEBIZITZA eta BIZITOKIA

Etxebizitza ezinbesteko elementua da gazteak emantzipatzeko eta beren bizi-
proiektua  gauzatzeko.  Gazteentzako  prezio  baxuko  ZUZKIDURA
APARTAMENTUAK kutsu sozialista daramaten proiektua dira. Beste bultzada bat
eman  behar  zaio  apartamentu  berrien  eraikuntzari  (Mons/Marrutxipin  eta
Altzako Eraikuntzaren Institutuan, besteak beste), gazteentzat baino izango ez
diren alokairuko 200 apartamentu eskaini ahal izateko.

Halaber,  neurri  berritzaileak  proposatzeko  garaia  da,  eta,  haien  artean,  BIZI
IBILBIDEA. Proposamen horri esker, nahi duten adineko guztiek haientzat behar
bezala  egokitutako  apartamentuetan  bizitzeko  aukera  izango  dute,  Udalaren

erabateko bermearekin eta inolako kosturik gabe, beren etxebizitzan gazteak
bizitzeko  baimena  ematearen  truk.  Trukatzeko  aukera  hori  interesgarria  da
izaera  sozial  bikoitza  duelako.  Alde  batetik,  duintasun  handiagoko  bizi-
baldintzak eskaintzen dizkie adinekoei; bestetik, bizitokia eskaintzen die gazteei,
eta auzoak gaztetu egiten dira.

Halaber,  etxebizitza  babestuen  politikan  gazteen  ikuspegia  txertatzea
proposatzen dugu.  Horretarako, sustapen publiko guztietan BOEen EHUNEKO
bat (% 9) emantzipatu nahi duten 35 urtetik beherakoentzat ERRESERBATZEA
bultzatuko  dugu,  baita  etxebizitza  publikoen  sustapenetan  ETXEBIZITZA
PARTEKATUAK txertatzeko aukera ere.

-MUGIKORTASUN JASANGARRIA

Donostiako sozialistok, Gipuzkoako Garraio Agintaritzaren barruan, Gipuzkoako
Mugi sisteman sartuta dagoen garraio publikoaren erabiltzaile gazteen tarifak
hobetzea  lortu  dugu.  Ildo  horretan,  deskontuak  nabarmen  igo  dira,  eta
Gipuzkoako gazteek garraio publikoa erabiltzeko pizgarri izan dira.

Izan  ere,  Mugi  txartela  duten Donostiako 25 urtetik  beherako  gazteek (6-25
urtekoek), Gipuzkoako gainerakoek bezala, % 25eko deskontuak dituzte orain,
eta aurreko  % 14tik  % 25era  igo  da  50.  bidaiara  arte;  51.  bidaiatik  aurrera,
berriz,  zerbitzua  doakoa  da,  eta  horrek  guztiak,  erabileraren  arabera,  15-60
euroko aurrezpena dakar.  

Mugi  Gaztea  txartelaren  deskontu  progresiboen  politika  horri  pixkanaka
deskontu  handiagoak  aplikatzea  proposatzen  dugu,  baliabide  ekonomiko
gutxiago izan ohi dituzten eta hirian, Gipuzkoako Lurraldean eta Euskadi osoan
eguneroko  joan-etorriak  egiteko  nagusiki  garraio  publikoa  erabiltzen  duten
gazteen kolektiboari neurri handiagoan laguntzeko.

-KULTURA ETA AISIA

Donostiako  kultura-eskaintza  ongi  finkatuta  dago.  Hala  ere,  tokiko  kultura-
sorkuntza  eta  bereziki  Donostiako  gazteek  eta  Donostiako  gazteentzat
pentsatutako  aisia-alternatibak  bultzatuko  dituzten  ekimenekin  zabaldu  eta
osatu daitekeela uste dugu. 

Tokiko KULTURA SORKUNTZAKO programa bat sustatuko dugu Tabakalerarekin
lankidetzan.  Programa  horren  bidez,  Donostiako  gazteek  eskuragarri  izango
dituzte sormena sustatzeko eta proiektu berriak sortzeko beharrezkoak diren

espazio-  eta  prestakuntza-baliabideak.  Horretarako,  egungo  guneei  balioa
emango zaie eta berreskuratu egingo dira (erabiltzen ez den Principal Antzokia,
adibidez).

Halaber,  Donostia  Kirolak  programatzen  dituen  ikuskizunetan  gazteentzako
prezio merkeagoen eskaintza ikuskizuna hasi baino 30 minutu lehenago erosten
diren sarreretara zabaltzea proposatzen dugu.

DONOSTIA  GAZTETUZ  planak,  halaber,  urte  osorako  AISIA  PROGRAMA  bat
sortzeko proposamena jasotzen du. Programa horretan, hiri osoan banatutako
musika, antzerkia, kirola, ekitaldiak eta ikuskizun espezifikoak eskainiko dira, eta
gure auzoetako guneak bereziki hartuko dira kontuan. Horretarako, beharrezkoa
da  hirian  dagoeneko  kultura-arloko  jarduerak,  kontzertuak  eta  adierazpenak
programatzen  ari  diren  tokiko  kolektibo  eta  agente  gazteekin  batera  eta
lankidetzan jardutea.

Halaber,  Kantauri  Itsasoko  ertz  osoan erreferentzia  izango  den hiri-musikako
jaialdi bat antolatzearen alde gaude. 

HERRITARREN PARTAIDETZA

Herritarren partaidetza-ereduak, sozialista donostiarrek defendatzen dugunak,
udal  administrazioarekin  herritarrek  duten  harremana  hobetzea  du  helburu,
kontuan  hartuta  horretarako  sortu  egin  behar  direla  espazioak,  kanalak  eta
prozesuak,  elkarrizketa  hori  ahalbidetu  eta  gardentasuna  eta  elkarrekiko
konfiantza hobetuko dutenak.  Erabakiak  hartzeko prozesuak demokratizatzea
da  xedea,  dauden  ikuspegi  desberdinak  partekatuz,  diagnostikoak  lantzetik
irtenbideak proposatzeraino, betiere dibertsitatea barnean dela.

Herritarren partaidetzak ordezkarien partaidetzaren osagarri izan behar du, eta
udalaren erantzukizuna da berau sustatzea, bultzatzea eta garatu ahal izateko
giza  baliabideak  eta  baliabide  materialak  eskueran  jartzea;  partaidetzazko
politikak eta dinamikak ez dira inprobisatuak; herritarren partaidetza planifikatu
egin  behar  da.  Donostiako  Udalaren  partaidetza-ibilbideak  mailaz  maila
eboluzionatu du, lidergo sozialistarekin, 1995ean udal egituraren barruan saila
martxan jarri zenetik, gutxika langile gehiagoz eta baliabide gehiagoz hornituta.

Gure  ereduak  pertsonak  ditu  ardatz  nagusitzat,  eta  subjektu  politikoek  eta
“herritarrek”, elkartuta edo nork bere kabuz, ezarri behar dituzte harremanak
eta hausnarketarako eta elkarrizketarako bideak akordioetara heltzeko.  Parte
hartzaile guztiak haiengan eragina duen errealitatea ondoen ezagutzen duten
pertsonatzat  hartzen  dituzten  printzipioetan  dago  oinarrituta,  eta  haien
dibertsitatea  kontuan  hartzen  da,  baita  dibertsitate  hori  elkartzea  lortzeko
premia  ere,  ikuspegi  bakar  bat  ere  atzean  utzi  gabe  lan  egiteko,  hobetzeko
eraldatu  nahi  den  errealitate  bakoitzaren  konplexutasuna  eta  elkar  aditzea
erraztu ahal izateko moduan.

Herritarren partaidetza-eremuek ordezkaritzaren alderdiari heldu behar diote,
hau da, gaien interes orokorra eta elkar aditzearen alderdia bermatu behar dira,
era horretan bermatuko baita herritarren eta ordezkaritza politikoaren arteko
taldeko eraikuntza-lana, baita udalaren kontu ematea ere.

Eraikuntza  kolektibo  horrek  auzo  bateko  proiektuak,  hiri  oso  baterako
proiektuak har ditzake barruan, baita udal administrazio osoan eragina duten
proiektuak  ere,  beren  zeharkako  izaera  kontuan  hartuta.  Proiektu  baten
exekuzio materialaren gaineko prozesuak izan daitezke, edota lurralde-eremu
zehatz bateko bizikidetza eta kohesio soziala hobetzeko prozesuak ere.

Udal administrazioak hobetu egin behar du erantzuteko duen gaitasuna, nork
bere  kabuz  edo  elkartuta  herritarrek  egiten  dituzten  informazio-eskaeren
aurrean; gardena izan behar du bere kudeaketan eta behar diren komunikazio-
kanalak  ezarri  behar  ditu  subjektu  parte  hartzaileen  arteko  konfiantza  eta
enpatia sorrarazteko. 

 
Parte hartzeko espazio egonkorren eta formalen bidetik eramango dugu aurrera
partaidetza  hori:  Gizarte  Kontseilua,  gaikako  kontseiluak  edo  sektorialak  (13
guztira) edo herritarren postontzia, “ad hoc” espazioen edo espazio informalen
bitartez  ‒informaziorako  bilerak  elkarteekin  edo  halakorik  eskatzen  duten
pertsonekin edo herritarrei  kontsulta  zuzenak  eginez udal  gai  batek eragiten
dienean‒. 

Lurralde-partaidetzaren  alde  apustu  egiten  jarraituko  dugu,  Ekialdeko
Barrutiaren  bitartez,  Igeldon  Udalez  peko  Erakundea  sortuz,  eta  Zubietako
errealitatea  bultzatuz,  Zubietako  Auzo  Elkartearen,  Usurbilgo  Udalaren  eta
Donostiako Udalaren arteko etengabeko elkarrizketaren bitartez.

Auzoetan elkartegintzaren mugimenduaren alde apustu egiten jarraituko dugu,
baliabideez  hornitzen  jarraitu  ahal  izateko  moduan,  haien  kudeaketa
ahalbidetuz eta haien autonomia bultzatuz. 

Udal  gobernu  orok  egin  beharreko  apustua  da  udal  gobernantza,  halakotzat
hartuta  harremanetan  eta  erantzunkidetasunean  oinarritutako  gobernu  ireki
bat,  hirian  bizi  diren  egoera  desberdinak  bertako  herritarrekin  zuzenean
partekatzeko baliabide bat, gai publikoak kudeatzeko modua hobetzea helburu
duena, interes orokorraren defentsatik abiatuta.

BERDINTASUNA

Gizarte-eskubideak  eta  gizonen  eta  emakumeen  arteko  berdintasuna
defendatzea eta emakumeak babesteko lege eta politika zehatzen bidez genero-
indarkeriari,  matxismoari  eta  soldata-arrailari  aurre  egitea  PSOEren  eta
Donostiako sozialiston konpromiso politikoaren parte da.

Berdintasuneko  Zinegotzigoa  kudeatu  dugun  legegintzaldi  honetan,  %  30tik
gorako proportzioan igo dugu arlo horretako aurrekontua, eta milioi bat eurora
iritsi  gara  2019an.  Halaber,  Emakumeen  Etxearen  baterako  kudeaketa,
zeharkako  politikak  eta  genero-ikuspegia  bultzatu  ditugu  udal-aurrekontuan,
hiriko puntu kritikoak pixkanaka desagerrarazi  ditugu, eraikinei buruzko udal-
ordenantza  aldatu  dugu  ezkaratzetako  segurtasuna  hobetzeko,  emakumeek
Dbus konpainiako autobusetan nahi dutenean gelditzeko aukera bultzatu dugu,
eta eraso sexisten aurkako kontzientziazio- eta salaketa-kanpainak egin ditugu,
besteak beste.

Gure asmoa ildo horretan jarraitzea eta emakumeen elkarteekin, Emakumeen
Etxearekin eta Berdintasunerako Aholku Kontseiluarekin lankidetza sendotzea
da, emakumeek esparru guztietan berdintasuna lortzeko politika eraginkor eta
adostuen  arloan  aurrera  egiten  jarrai  dezagun.  Ildo  horretan,  udaleko  lan-
esparru  guztietan  politika  feministak  txertatuko  ditugu  zeharka,  indarkeria
sexistaren  aurka  jardungo  dugu,  emakumeen  parte-hartze  soziopolitikoa
bultzatuko dugu, eta emakumeen autonomia indibiduala sustatuko dugu.

Horretarako, honako hauek proposatzen ditugu: 

- Hiriko  puntu  kritikoak  desagerrarazteko  bidean  aurrera  egitea,  hiri-
espazioan behar bezala esku hartzea eta seguruak ez diren puntu berrien
sorkuntza saihestea.

- Berdintasun-kanpainak areagotu eta hobetzea.

- Berdintasunaren  eta  maskulinitatea  berrikustearen  alde  dauden
gizonekin lan egiten hastea, interesa duten gizonen taldeak sortzea eta
berdintasunaren defentsa partekatutako konpromiso zibiko bihurtzea.

- Emakumeen Etxearen proiektua babesten jarraitzea eta Emakumeen Etxe
berri bat gaitzeko aukera aztertzea.

- IV. Berdintasun Plana (2019-2024) lantzea.

- Hiriko  kale-izendegian  emakumeen  presentzia  sendotzea,  eta,  ildo
horretan, kaleei, plazei eta gune publikoei emakumeen izenak ematea,
emakume horiek egin duten lana agerraraztea eta gizarteari egin zioten
ekarpena ezagutzera emateko legendak ipintzea. 

- Hiriko feminismoaren eta Donostiako emakume askok hainbat  esparru
akademiko,  profesional,  politiko,  sozial  eta  kulturaletan  egin  duten
lanaren historia dokumentatzea eta ezagutaraztea.

- Hiri-garraio publikoaren (Dbus) eta taxien zerbitzuak hobetzen jarraitzea,
emakumeek mugikortasunaren ikuspegitik dituzten premiei behar bezala
erantzuteko. 

- Indarkeria  sexista  jasateko  arriskurik  handiena  duten  kolektiborik
kalteberenekin lanean jarraitzea.

- Emakume  preso  batzuekin  egiten  diren  programa  espezifikoekin
jarraitzea.

- Guztion  kontua  izan  behar  duten  zainketen  eta  etxeko  zereginen
inguruko  erantzunkidetasun-kanpainak  egitea,  bereziki  gazteei
zuzenduak, hiriko ikastetxeekin lankidetzan.

- Emakumeek klima-aldaketari buruzko programa eta planetan (Klima DSS
2050 eta Donostiadapta) parte hartzeko aukera bultzatzea.

KULTURA ANIZTASUNA

Hirien etorkizuneko erronketako bat  kultura-aniztasunaren kudeaketa da,  eta
politika publikoen zeharkako ardatz gisa landu behar da. 

Donostiako  biztanleen  %  7,7  atzerritarrak  dira  (14.000  pertsona),  eta  133
herrialdetik  iritsi  dira  (Latinoamerikatik,  Europatik  eta  Marokotik  batez  ere).
Donostiar  berri  horiei  Donostian  erroldatuta  dauden  eta  Espainiako
nazionalitatea  duten  atzerritarrak  gaineratzen  badizkiegu,  erroldan  sartutako
pertsonen % 11 dira (21.000 pertsona inguru).

Donostiar berri horien erabateko integrazioaren alde lan egiten jarraitu behar
dugu,  hiriko  gizarte-kohesioa sendotzeko.  Izan ere,  kohesio  hori  Donostiaren
ezaugarri  bereizgarrietako bat  da,  eta zaindu egin behar dugu,  gizarte irekia,
abegitsua, solidarioa eta integratzailea garen heinean.

Donostiako sozialistok zeharkako  politika  integraletan lan egin  dugu lau urte
hauetan Kultura Aniztasunaren arloan. Politika horietan, % 60tik gorako igoera
aplikatu  dugu  aurrekontuetan,  eta  igoera  hori  honako  helburu  hauetara
bideratu  dugu:  kultura-aniztasunaren  errespetua  eta  onarpena  sustatzea,
arrazakeriaren eta xenofobiaren aurkako politikak garatzea eta beste herrialde
batzuetatik  iritsitako  pertsonen  eta  kolektiboen  parte-hartzerako  eta
bizikidetzarako  guneak  sortzea,  jatorri  desberdineko  donostiar  berri  horiek
ordezkatzen dituzten erakunde eta elkarteekin lankidetzan.

Besteak  beste,  harrera-protokolo  bat  jarri  da  abian,  eta  hiriko  eskola-
komunitatearekin  biziki  lan  egiten  ari  gara  kultura-aniztasuneko  hainbat
programatan.  Izan  ere,  gure  ustez  eskola-komunitateak  beste  herrialde
batzuetatik iritsitako familiekiko bizikidetza erraz dezake eskola-agente guztiak
(irakasleak, ikasleak, eskola-jantokietako langileak, gurasoak eta abar) kultura-
aniztasunaren abantailen inguruan kontzientziatzearen bidez. 

Jarduketa-ildo horietako bat Ongi Etorri Eskolara programa da. Programa horren
bidez, kanpotik etortzen diren familiek ikastetxeko eguneroko bizitza ulertzen
lagunduko dien erreferentziazko familia bat izatea bilatzen da. Azken helburua,
nolanahi  ere,  familia  horiei  Donostiako  gizartean  eta  bizi  diren  auzoko
eguneroko  bizitza  sozialean,  bizitza  kulturalean,  hizkuntzan  eta  kirolean
integratzen laguntzea da. 

Donostiako sozialistok honako hauek proposatzen ditugu:

- Ongi Etorri Eskolara programa auzo guztietako ikastetxeetara zabaltzea
eta  parte  hartzen  duten  familien  kopurua  gehitzea.  Gaur  egun,  Egia,
Intxaurrondo eta Amarako 200 familiak eta 6 ikastetxek parte hartzen
dute.

- Xenofobiari  eta  arrazakeriari  aurrea  hartzeko  eta  kultura-aniztasuna
sustatzeko  jarduera  pedagogikoak  eta  sentsibilizazio-kanpainak  egiten
jarraitzea.

- Donostiar  berriei  euskara  eta,  behar  dutenei,  gaztelania  ikasten
laguntzea, hiriko hizkuntza ofizialak eta bizikidetzarako, komunikaziorako
eta erabateko integraziorako funtsezko tresnak baitira.

- Donostiako  herritar  horiek  ordezkatzen  dituen  elkarte-sarearekin
lankidetzan jarduten jarraitzea, auzoetako eguneroko bizitzan eta hiriko
dinamismo  ekonomiko,  sozial  eta  kulturalean  aktiboki  parte  hartzeko
aukera bultzatu eta garatzeko.

LANKIDETZA

Gizarte  donostiarra  gizarte  integratzailea  da,  mundura  irekia,  kooperantea,
solidarioa eta pobreziaren, desparekotasunen eta Giza Eskubideen urraketaren
aurkako borrokan konprometitua.

Donostiako sozialistek, beti, nazioarteko lankidetza-politiketan eta proiektuetan
Donostiako  hiriaren  eta  bertako  herritarren  parte-hartze  aktiboa  defendatu
dugu, azken lau urte hautetan bezala, Lankidetza Saila kudeatuz. Legealdia hasi
zenetik Sail honen aurrekontuak % 26 hazi dira, udal-aurrekontu osoaren % 0,59
izatera helduz.

Lankidetzako  III.  udal  Plana  (2017-2019)  prestatu  dugu,  eta  GKEekin  eta
Lankidetzako  Udal  Kontseiluarekin  batera  egindako  lana  indartu  dugu,  eta
garapenerako  lankidetzarako,  gizarte-eraldaketarako  hezkuntzako,  eta  giza
ekintzetako  proiektutarako  laguntzak  eta  larrialdi-laguntzak  eta  jarduketak
gauzatu ditugu, beste hainbat neurriren artean.

Udal-kontratazioan  klausula  sozialak  ezartzearen  eta  bidezko  merkataritza
irmoki babestearen alde gaude. 

- Aurrera  egiten  jarraitzea,  legealdi  honetan  udal-aurrekontuaren  % 0,7
Lankidetzara bideratzeko helburua lortzeko.

- Euskal Fondoaren bitartez udalaren lankidetza zuzena sustatzea
- GKEentzako lehia libreko diru-laguntzak indartzea, deialdi publiko bidez
- Gizarte-eraldaketarako  hezkuntzako  ekimenak  babesten  jarraitzea,

adibidez, Donostia Munduen Artean programa
- Oporrak  Bakean  bezalako  programetan  herritarren  parte-hartzea

sustatzea,  udal  haur  sahararrak  eta  Chernobildik  etorritakoak  hantzen
dituzten familia donostiarrekin.

- Lanean jarraitzea, Garapenerako Lankidetzako Udal Kontseiluaren parte-
hartzearekin,  GKEen  koordinakundearekin  eta  beste  eragile  eta
plataforma batzuekin.

- Udal-kontratazioan, erosketa etikoan eta bidezko merkataritzan gizarte-
klausulak abian jartzen eta betetzen ahalegintzea.

GIZA ESKUBIDEAK ETA BALIOEN KULTURA

Bakearen  defentsan,  diferenteen  arteko  bizikidetzan,  aspaldiko  eta  duela
gutxiko  memorian,  terrorismoaren  biktimen  edozein  motako  indarkeriaren
erreparazioan  eta  justizian  erreferentziako  hiria  izaten  jarraitu  behar  du
Donostiak.

Ezin ditugu eta ez ditugu ahaztu behar gure kaleetan eta plazetan ETAk hildako
pertsonak,  zauritutako  ehunka  lagunak,  mehatxuak  eta  estortsioa  jasan
zituztenak, eskoltarekin bizi izan zirenak edo bizitzen jarraitzeko Donostia utzi
behar  izan zutenak.  Ez dago amnesia edo justifikazio posiblerik,  ezta historia
zuritzea edo itxuraldatzea ere, hainbeste min eragin zutenen eta hauek babestu
zituztenen erantzukizunak ezabatzen saiatzeko.

Azken  hamarkadetan  terrorismoaren  eta  edozein  motatako  indarkeriaren
biktimen memoria eta duintasuna berreskuratzea, gerra zibilaren eta diktadura
frankistaren memoria historikoa bezala, erakundeen, pertsonen eta gizartearen
eginkizuna  da  eta  herritar  guztien  parte-hartzea  eskatzen du  gizarte-mailako
bizikidetza oinarri etiko sendoetatik eraikitzen hasteko.

Donostia  Udaleko  lidergo  sozialistatik  sustatutako  balioetan,  konpromiso
politikoan eta zibikoan hezitako hiri bat da. Donostiako sozialistek hori indartu
nahi dugu Bakearen eta Giza Eskubideen Etxea eta Terrorismoko Biktimen Udal
Foroa  sustatuz,  baita  hiriko  ikastetxeekin,  komunitate  akademikoarekin  eta

DONOSTIAKO SOZIALISTAK      2019-2023 LEGEALDIRAKO PROGRAMA



unibertsitarioarekin,  eta  Giza  Eskubideak  babesteko  elkarteekin  eta  elkarte
zibikoekin lana sustatuz ere.

Hortaz, honako proposamen hauek egiten ditugu:

- Aieteko Bakearen eta Giza Eskubideen Etxeak baliotan hezteko duen
papera  indartzea,  ikastetxeekin  eta  elkarte  pedagogikoekin  batera,
jarduketa-programa berriak diseinatuz.

- Biktimen Udal Foroa sustatzea, eta Udaleko Giza Eskubideen Arlotik eta
Giza Eskubideen Batzorde Berezitik sutatutako ekintzetan parte hartzea.

- Balioen  hezkuntzan,  diferenteen  arteko  bizikidetzan  eta  Giza
Eskubideen  errespetuan Udaleko  Sailen  (Hezkuntza,  Gazteria,  Kultur
Dibertsitatea...) zeharkako lana babesten jarraitzea.

- Donostian eta Euskadin biktimen memoriaren eta bizikidetzaren alde eta
bakea  lortzen  emakumeek  bete  duten  paperari  balioa  ematea,
UPV/EHUrekin  elkarlanean,  emakumeen  parte-hartze  hori
dokumentatzeko ikerketa-beka bat eta programa espezifikoak burutuz.

- Giza  Eskubideen  Nazioarteko  Zinemaldia  indartzea,  baita  hiriko
auzoetako Kultur Etxeekin eta ikastetxeekin haren lankidetza ere.

- Baliotan  hezten  duen  hiri  gisa,  Donostiaren  eta  terrorismoaren  eta
indarkeriaren ondorioak jasan dituzten edo jasaten ari diren Europako
eta  munduko  beste  hiri  batzuen  arteko  lankidetza  handitzea.
Horretarako, aldizka nazioarteko sinposio bat antolatuko litzateke bakea,
bizikidetza  eta  memoria  eta  biktimen  duintasuna  sendotzeko
esperientziak partekatzeko.

KULTURA 

Donostian  sozialistak  buru  izan  zituzten  udal-gobernuek  kultura,  beti,
euren  jarduketa  politikoaren  ardatz  nagusietako  bat  bezala  izan  zuten.
Donostia Kultura eta auzoetan, erreferentziako kultur eragile gisa, Kultur
Etxeen sarea sortzeko apustua,  Hiria 2016 Kulturaren Europako Hiriburu
bihurtzeko  hautagaitza  prestatzea,  nazioarteko  jaialdiak  (Zinemaldia,
Jazzaldia, Musika Hamabostaldia, Zinema eta Giza Eskubideak, Beldurrezko
Zinema) indartzea edo Tabakaleraren proiektua sustatzea —erabiltzen ari
ez  ziren  industria-espazio  bat  kultur  sormeneko  gune  bihurtzeko—  izan
ziren apustu irmo haren emaitzetako batzuk.  

PSE-EEn  kultura  gizarte-aldaketarako  eragile  gisa  ulertzen  dugu  eta
UNESCOren 1982ko adierazpenarekin bat egiten dugu. Adierazpen horren
arabera, “kulturak gizakiari bere buruaz gogoeta egiteko ahalmena ematen
dio. Kulturak egiten gaitu berariaz gizaki, izaki arrazional, kritiko eta etikoki
konprometituak. Kulturaren bitartez balioak bereizten ditugu eta aukerak
egiten  ditugu.  Kulturaren  bitartez  gizakia  mintzatzen  da,  bere  buruaz
jabetzen da, amaitu gabeko proiektu gisa aitortzen du bere burua, berak
egindakoa zalantzan jartzen du, etengabe esanahi berriak bilatzen ditu, eta
bere buruaren gainetik dauden obrak sortzen ditu”.

Kulturak  hiritartasuna  lortzeko  balio  behar  du,  kultur  dibertsitatea,
pentsamendu  kritikoa  eta  inklusioa  oinarri  hartuta,  kulturarteko
harremanak sustatuz eta gizarte-kohesioa bultzatuz. 

Donostiak kultur  programazio  zabala  eskaintzen du hainbat  diziplinatan,
kultur etxeen sare zabala, kultur ekipamenduak —adibidez, Tabakalera eta
Musikako  Goi  eta  Erdi  Mailako  Kontserbatorioak—  eta,  batez  ere,
erakunde,  elkarte,  enpresa  eta  ekimen  pribatu  askoren  eskutik,  kultur
aktibismo  zabala.  Aktibismo  horrek  kultur  eskaintza  publikoa  egunero
aberasten du, kontzertu, erakusketa eta jarduera ugari antolatuz. 

Gaur egun, 100.000 kide baino gehiago dituen Donostia Kulturara 28 milioi
euro  baino  gehiago  bideratzen  dira  Udaletik,  hiriko  auzo  guztietan
burutzen diren ia 8.000 jarduera programatzeko. 

Donostia,  beti,  nabarmendu  da  bere  kultur  dinamismoagatik  eta,
herritarren  garapen  pertsonalean  eta  kolektiboan  laguntzen  duten
tresnetako  bat  bezala,  kulturaren  eta  sormenaren  alde  apustu  irmoa

egiteagatik.  Donostiako  sozialistek  kultur  azpiegituretan  inbertsioak
sustatzeko konpromisoa hartzen dugu, adibidez, Kultur Etxe berria Amara
auzoan, Antzoki Zaharrerako erabilera berriak aztertzea, eta kultur ekimen
berriekin —batez ere gazteei eta kultura hiritarrari bideratuak— Donostia
Kulturaren programazioa zabaltzea.

Horregatik,  beharrezkoa  iruditzen  zaigu  elementu  horien  guztien  eta
herritarren artean, eta hiriko kudeatzaile publikoen eta pribatuen artean
sakontzea,  kultura  aldaketarako  eta  gizarteak  parte  hartzeko  eragile
efiziente  bihurtzeko,  mota  askotako  jendearengana  iristeko  eta  arte,
sormen eta kultur modalitate asko barne hartzeko. Gainera, kultur jarduera
sustatu behar dugu kultura hori lanpostuak sortzeko industria  berritzaile
gisa  hazteko,  eta  hainbat  arte-esparrutan  —adibidez,  dantza,  zinema,
musika edo arte garaikidea— nabarmentzen diren pertsonen eta, bereziki,
gazte donostiarren talentu artistikoa eusteko gaitasuna izateko. 

Garapenaz gain beharrezkoa den hobekuntza bermatuko duen nazioarteko
jaialdi ezagunak (Nazioarteko Zinemaldia, Jazzaldia, Musika Hamabostaldia,
Zinema eta Giza Eskubideak, Fantasiazko eta Beldurrezko Zinemaren Astea,
Literaktum,  dFeria…)  irmoki  sustatzeaz  gain,  musika-jaialdien  eskaintza
gaztetzeko  apustua  egiten  dugu,  jende  gaztea  erakarriko  duten  eta
Donostia, berriro,  Estatuko eta nazioarteko musika-panoraman kokatuko
duten eskaintza berritzaileagoen eta hiri-musiken bidez.

Horretarako, honako neurri hauek abian jartzea proposatzen dugu:

- Hirian  diharduten  kultur  eragile  publikoen  eta  pribatuen  arteko
beharrezko koordinazioa eta lankidetza hobetzea.

- Herri  Partaidetza  Sailarekin  elkarlanean,  Kultur  Etxeak  auzoko  zentro
zibiko  bihurtzeko  programa  bat  abian  jartzea.  Bertako  programazioan
eragile sozialek eta kulturalek hartuko lukete parte. 

- Tabakaleraren barruan, gazte sortzaileei babesa emateko programa bat
lantzea,  jarduera  ekonomikoko  beste  sektore  batzuen  eta  hiriko
sortzaileen  artean  sormenezko  industriak  sortzeko  eta,  era  horretan,
enpresa-  eta  kultura-ehunaren  posizionamendu  ekonomiko  hobea
ahalbidetuko  duten  sinergiak  sortzeko.  Era  horretan,  Tabakalerak
kultura-faktoriako  bere  funtzioa —beste  hainbaten  artean— indartuko
luke,  eraikinean  kokatutako  kultur  ekimen  publikoen  eta  pribatuen

(Donostiako  Nazioarteko  Zinemaldia,  Kutxa  Fundazioa,  Euskadiko
Filmategia,   Elias  Querejeta  Zine  Eskola,  Etxepare  Institutua)  arteko
erlazioa ahalik eta gehien aprobetxatuz.

- Programazio partekatua eta irekia ekarriko luketen beste kultur erabilera
batzuk  sustatzea  Antzoki  Zaharrean,  adibidez,  hainbat  diziplinatako
bertako  sortzaile-taldeen eta  musikarien  arteko  topaketak  egiteko  eta
plataforma gisa funtzionatzeko.

- Gazteak erakartzen dituzten kulturako eta sormeneko adierazpenen eta
hiri-kulturaren  aldeko apustua  egitea,  hiri-musikako  jaialdiak  antolatuz
eta  kultur  joera  berriak  bilduko  dituen  urte  osoko  programazio  bat
osatuz.

- Donostian dantza-eskola arautu bat zabaltzea, arlo honetan eskuduntza
duten  erakundeak  eta  dantzaren  munduko  eskolak,  profesionalak  eta
eragileak nahastuz.

- Hiriko  parkeetan  eta  lorategietan  kultur  programazio  egonkorra
antolatzea,  mota  guztietako  jendeari  zuzendutako  kulturako  eta
sormeneko jarduerekin ingurumeneko hezkuntza, iraunkortasuna, natura
eta  kultura  uztartuz.  Udan  zehar,  aldizka,  Donostiako  parkeetan  aire
libreko antzerki-emanaldiak egitea proposatzen dugu, 2016an Europako
Kultur  Hiriburua  zela  eta  Cristina  Enea  parkean  egin  zen  bezala.  Era
horretan,  Donostiarentzako  kultura  eta  turismoko  erreferente  eta
erakargarritasun berri bat izango litzateke.

- Belaunaldiarteko kultur programak sustatzea, gazteak eta helduak kultur
jarduerara erakartzeko, eta elkarren arteko ulermenean eta ikaskuntzan
eta gizarte-kohesioan sakontzeko. 

- Hiriko kultura eta festen programazioan emakume sortzaileen presentzia
handitzea. 

- Kultur  mezenasgoan  enpresen  eta  bertako  hiritarren  parte-hartzea
sustatzea;  horretarako,  kultur  ekimenak  eta  proiektuak  egitea,
muntatzea  eta  gauzatzea  ahalbidetuko  duten  mikromezenasgoko
(crowdfunding) modalitateak txertatuko lirateke. 

- Espazio publikotan —adibidez, parkeak, garraioen komunikazio-noduluak
edo  udal-espazio  publikoak—  irakurketa  eta  liburuak  hurbiltzeko
ekimenak sustatzea.

- Hiriko  kultur  jaialdien  programazioa  Donostiako  auzoetara  zabaltzea,
Donostia Kulturarekin eta Kultur Etxeekin elkarlanean.

-  Kontxako Estropadak Kultur Ondare Ez Material gisa aitortzeko eskatzea.

- Asten  Nagusiko  festa-jarduerak  auzoetara  eramateko  asmoa babesten
jarraitzea.

EUSKARA

Donostiak  EAEko  euskararen  hiriburu  izaten  jarraitzen  du,  euskara  jakin  eta
erabiltzen  duen  euskaldun  kopuru  handiena  duena  da,  eta  ia  biztanleriaren
erdiak,  %  46k,  EAEko  bi  hizkuntza  ofizialak  menperatzen  ditu:  euskara  eta
gaztelania.

Zifrak  nabarmen egin  du gora  azken urteotan,  eta indartu  egin  da,  bereziki,
gazteen  kasuan:  20-24  urte  bitarteko  donostiarren  %  67  baino  gehiago  da
euskalduna. 

Euskarazko  eskolatzea  funtsezkoa  izan  da  hizkuntza-ezagutzak  halako  kuota
garrantzitsuak  lortzeko:  egun,  D  ereduko  matrikulazioen indizea  % 67koa da
Haur eta Lehen Hezkuntzan, eta % 57koa Batxilergoan.

Euskararen  erabilera,  aldiz,  ez  dator  bat  hizkuntza-ezagutza  mailaren  datu
horiekin,  donostiarren  %  15,20k  baino  ez  baitu  euskara  erabiltzen.  14  urte
bitarteko haurrak dira euskara gehien erabiltzen dutenak, % 27, eta ez dago alde
handirik  gazteen eta 65 urte  bitarteko helduen  artean,  % 13-13,5  dira,  ezta
gizon eta emakumeen artean ere.

Donostiako  sozialistok  hiriaren  eguneroko  bizitzan  euskararen  erabileraren
normalizazioa defendatzen dugu,  EAEn gaztelaniarekin batera baita hizkuntza
ofiziala,  eta euskararen hizkuntza-normalizaziorako politikak babesten ditugu,
ezagutza  eta  erabilera  zabalagoa  susta  dadin  herritarren  artean,  udal-
administrazioan  eta  Donostiako  beste  hainbat  ekonomia-,  merkataritza-,
gizarte-, kirol- eta kultura-eremutan.

Euskararen  erabilera  areagotu  eta,  hizkuntza-normalizaziorako  prozesuen eta
Euskararen  erabilera  normalizatzeko  VI.  Planaren  (2018-2022)  arauen  baitan
sektore  instituzional  zein  pribatuetan  erabilera  hori  ahalik  eta  pertsona  eta
sektore  kopuru  handienetara  hedatzen  jarraitzeko  lanari,  halaber,  euskara
balioan  jartzeko  beharrizana  gehitu  behar  zaio:  euskara  komunikazio-tresna
gisa,  elkarrizketa  eta  elkar-ulertzeko  tresna,  gizarteratze  eta  garapen
pertsonalerako  tresna,  kultura-aberasgarritasunerako  tresna,  eta  ez
konfrontazio politiko eta indetitario alderdikoi eta baztertzaileentzako tresna. 

Donostia bezalako hiri  batean,  ingeles eta frantsesaz gain gero eta hizkuntza
gehiago  entzuten  ditugun  garaiotan  (zerbaitegatik  ditugu  133  herrialdetatik
datozen herritarrak), euskarak hizkuntza erakargarri eta baliagarri behar du izan,
gizarte donostiarrean hobeto komunikatu eta tokikotzeko.

Honako hau da sozialista donostiarrok proposatzen duguna:

- Hiriko  profesional-  eta  zerbitzu-sektoreetan  euskararen  ezagutza  eta
erabilera  sustatzen  jarraitzea,  euskarazko  oinarrizko  ikastaroen  bidez.
Euskara  Zerbitzuak  Merkataritza  eta  Ostalaritzako  langileei  eskaintzen
dizkien ikastaroak ditugu horren adibide.

- Tokiko  administrazioaren  hizkuntza  ofizialak  direnez,  euskararen
hizkuntza-normalizazioan  eta  euskara  eta  gaztelaniaren  erabilera
prozesuan  aurrera  egitea,  administrazioak  donostiarrekin  duen
eguneroko harremanetan.

- Hizkuntza  gutxituen  nazioarteko  kultura-ekimen  bat  abian  jartzea,  bi
urtez behingoa, euskarazko eta Europa eta munduko gainerako hizkuntza
ezberdinetako adierazpen artistiko eta kulturalen aberastasuna ezagutu
eta partekatzeko leku apropos gisa.

- Euskaraz  ez  dakiten  edo  ezagutza-maila  hobetu  nahi  duten
gurasoentzako ikastaro eta programak indartzea.

- Etorkinen  elkarteekin  lan  egitea,  hirian  bizi  diren  jatorri,  kultura  eta
hizkuntza  ezberdinetako  pertsonen  artean  euskararen  ezagutza
sustatzeko.

- Belaunaldien arteko ekimen eta jarduerak bultzatzea, jolas-jarduera edo
teknologia  berrien  erabileraren  ikaskuntzari  ere  lotuta,  aiton-amonek

beren  bilobei  edo,  alderantziz,  bilobek  beren  aiton-amonei  euskara
irakatsi ahal izateko.

- Parketarrak programa garatzea, haurren euskararen erabilera Donostiako
parkeetako jolasen bidez sustatzeko, hiriko ahalik eta auzo gehienetara
helduta.

- Hainbat  elkartekin  elkarlanean  aritzea,  Kantu  Jira-Donostia  Kantuz
ekimena Donostiako auzoetara hedatzeko.

- Euskarazko  sorkuntza  artistiko  eta  kulturala  babestea,  bereziki  gazteei
zuzendutakoa,  lankidetza  eta  lan-marko  partekatu  eta  egonkorrak
ezarrita Tabakalera moduko kultura-erakundeekin.

ONDAREA

Donostiako  Udalak  hiriko  paisaia-,  monumentu-  eta  arte-ondarea  babestea
modu eraginkorrean  bermatu  behar  du.  Historian  zehar  —aspaldi  eta  azken
urteetan—,  donostiarrek  askotan  erakutsi  dute  Donostiaren  irudia  osatzen
duten elementu arkitektoniko, natural  eta urbanistikoak babesteko joera. Eta
erakunde  publikoek  sektoreko  erakunde  profesionalekin  eta  herritarrekin
(historialariak,  arkitektoak,  hirigileak,  paisajistak,  soziologoak)  elkarlanean
jardun  behar  dugu,  gure  ondarea  behar  bezala  babesteko  eta  mantentzeko,
baina  babes  horrek  hiriaren  bilakaera  urbanistikoa,  ekonomikoa,  soziala  eta
kulturala eragotzi edo geldiarazi gabe.  

- Eraikitako  hiri-ondarea  babesteko  planaren  azterketa  zabala  eta
xehatua  egitea,  behar  bezala  babestea  merezi  duten  hiriko  eraikin,
multzo artistiko-monumental eta artelan berriak barne hartzeko.

- Atari  eta  denda  bereziak  babesteko  eta  laguntzeko  politikarekin
jarraitzea haiek behar bezala kontserbatzeko.

- Hirigintzako  zinegotzigoan  ondarea  babesteko  unitate  tekniko
espezifiko bat sortzea

- Hiriko  hainbat  kaletan  eta  plazatan  dauden  eskulturak  —hauek  ere
ondare  artistiko  garrantzitsua  osatzen  dute—  garbitzeko  eta
mantentzeko  jarduketa-protokolo  espezifiko  bat  sortzea,  garbiketako

eta  zaharberritzeko  lanetan  eta  tratamenduan  adituen  eta
zaharberritzaileen aholkularitza teknikoarekin.

- Birgaitze-lanak egiteko eraikin babestutako bizilagunentzako laguntzak
berreskuratzea.
 

- Eusko  Jaurlaritzak  multzo  monumental  gisa  sailkatutako  Alde
Zaharrerako eta Porturako Plan Berezia lantzea,  bertako berezitasuna
eta ondare-aberastasuna babesteko.

- Arte  Ederren  eraikina.  Irtenbide  adostu  bat  proposatzen  dugu,
eraikinaren  jabetzarekin  negoziatuz,  erakunde  publikoek  eraikina
erabilera soziokulturaletarako berreskuratzeko.

KIROLAK

Gaur egungo gizartean jarduera fisikoa oso garrantzitsua da pertsonen garapen
integralaren,  osasunaren,  balioen  hezkuntzaren,  kulturaren,  ekonomiaren,
aisiaren eta garapen iraunkorraren esparruetan. 

Kirol-arloko klubez eta erakundez osatutako ehunak eta dinamismoak Donostia
erreferente  argi  bihurtzen dute  arlo  profesionalean eta amateurrean.  Milaka
donostiarrek mota guztietako kirolak praktikatzen dituzte, gazteenetatik hasi eta
helduetaraino, ikastetxeetan, klubetan eta elkarteetan. 

Donostiako  herritarren  %  73  baino  gehiagok,  astean  behin  gutxienez,  kirola
egiten  du;  56.000  herritar  inguruk  Kirol  Txartela  dute  eta  Udalaren  kirol-
instalaziotara  harpidetuak  daude.  Kirol-federaziotan  10.000  lagun  baino
gehiagok  dute  lizentzia.  Emakumeen  lizentzien  kopuruak  asko  egin  du  gora,
baita  arlo amateurrean eta profesionalean diharduten emakumeen kopuruak
ere. 

Gure  hiriak  auzoetan  banatuta  dauden  udal-kiroldegi  eta  kirol-instalazio
publikoen sare zabala dauka. Horri esker, kirola egunero praktikatzeko aukera
dago.  Instalazio horiek mantendu eta modernizatu egin behar  dira,  Donostia
Kirola  Udal  Patronatuaren  kudeaketa  eraginkor,  efiziente  eta  iraunkor  baten
bitartez, kirol-kluben eta -federazioen laguntzarekin. 

Donostiako  sozialistek  herritar  guztiek  kirola  egiteko  aukera  izan  dezaten
bultzatu nahi dugu, adin- edo sexu-bazterketarik gabe, Kirol Txartelaren tarifen
hobarien  bitartez  baliabide  ekonomiko  txikiagoak  dituztenei  lagunduz  eta
Udaleko beste sail batzuekin batera lan eginez, kirol-ohitura osasungarriak, eta
donostiarren gizarteratzea eta belaunaldi arteko integrazioa sustatzeko.

Arlo  profesionalean zein  afizionatuan,  kirol-modalitate  guztietan emakumeen
parte-hartze  aktiboa  babesten  jarraituko  dugu.  Horretarako,  Donostiako
klubekin  elkarlanean  jardungo  dugu  emakume  kirolariek  arrakastak  lortzen
jarrai  dezaten, arrakasta horietaz oso arro sentitzen garelako. Izan ere, lehen
mailako  emakumezkoen  taldeen  kopuruari  dagokienez,  Donostia  Espainiako
hirien  buruan  dago,  Madrilen  eta  Bartzelonaren  atzetik  bakarrik.  Gaur  egun
Donostiako hamar bat emakume-talde ari dira goi-mailako kirolean lehiatzen,
adibidez, eskubaloian, saskibaloian, futbolean, belar-hockeyan edo arraunean.
Bestalde, Donostiako sozialisten eskutik, Kontxako Banderako gizonezkoen eta
emakumezkoen sari ekonomikoak parekatzea lortu dugu.

Hiriak  duen  kirol-dinamismoaren  eta  bertako  kirol-kluben  eta  -elkarteen  lan
egiteko  eta  antolatzeko  ahalmenari  esker,  Donostian,  urtean  zehar,  maila
guztietako  proba  eta  lehiaketa  ugari  antolatzen  dira,  formatu  txikian  eta
handian. Horietako batzuk nazioartean ezagunak eta jendetsuak dira, adibidez,
aurten  30.000  korrikalari  baino  gehiagorekin  urteurrena  betetzen  dituen
Behobia-Donostia  lasterketa;  Donostiako  maratoia;  Txirrindularitzako
Donostiako  Klasikoa;  Onditz  Oroituz  Nazioarteko  Triatloia  edo  Donosti  Cup.
Donostiako sozialistok babesten ditugun eta gure hiria estatuko eta nazioarteko
mapetan ipintzen duten kirol-ekitaldiak  dira.  Gainera,  Donostiako ekonomian
eragin positiboa dute, Donostiara milaka pertsona erakartzen dituztelako.

Kirolaren  garapenaren  eta  sustapenaren  arloan,  honako  proposamen  hauek
egiten ditugu: 

- Anoetako  kirolgunean  erabilera  anitzeko  kirol-pabilioi  berria  eraikitzea  
1.500  lagunentzako  edukierarekin.  Horrek  Josean  Gasca  kiroldegi
zaharraren  lekua  hartuko  luke,  eta  bertan,  hainbat  kirol  praktikatzeaz
gain, kontzertuak eta bestelako jarduerak antolatuko lirateke.

- Altzako kiroldegi berria eraikitzeko obrak amaitzea  . Kiroldegiak kantxak,
gimnasia  erritmikoko  pista,  gimnasioak  eta  igerilekuak  izango  ditu.
Igerilekuetako bat waterpolon jokatzeko erabiliko da. 

- Herrerako futbol-zelai berria egokitzeko lanak amaitzea  .

- Matigotxotegiko futbol-zelaiko belar artifiziala aldatzea  .

- Donostiako  Hipodromoa  suspertzea  eta  espazioak  birgaitzea  ,  udal-
instalazio honen kudeaketa Donostia Sustapena Elkartearen esku utziz.  

- Udalaren kirol-instalazioen egoeraren diagnostikoa egitea   eta urteroko
inbertsio-plan  bat  prestatzea,  zerbitzuen  mantentzea  eta  prestazioa
behar den bezala egiteko.

- Ikastetxeen eta kirol-elkarteen bidez,  kirolaren eta bere balio zibikoen,
osasuntsuen eta sozialki integratzaileen garrantziari buruzko hezkuntza-
kanpainak sustatzea. Gizonen eta emakumeen arteko berdintasuna eta
kirol  minoritarioak  babesteko  beharra  bereziki  azpimarratuz.
Sedentarismoaren aurka borrokatzeko ekimenak jarriko lirateke martxan,
bereziki, gure hiriko gazteen eta adinekoen artean, eta plaza eta parke
publikotan adinekoentzako parkeak eta programa espezifikoak ezarriko
genituzke.

- Donostian  kiroleko  goi-errendimenduko  zentro  bat   —Euskadin
erreferente bihur daitekeena— sortzeko azterketa egitea, arlo honetan
eskuduntza  duten  beste  erakunde  batzuekin  elkarlanean,  gure  hirian
kirolariak hezteko eta prestatzeko.

- Udal Kirol Kontseilua sortzea  , tokiko kirol-ehunak udalaren politiken eta
ekintzen  diseinuan  parte  hartzeko  tresna  gisa,  Donostiako  kirol-
esparruan egungo eta etorkizuneko erronkei eta premiei erantzuteko. 

- Ikastetxeekin  eta  eskola-komunitatearekin  batera,  eskoletako  kirol-
ekipamenduak gehiago eta hobeto erabiltzeko aukera aztertzea, eskolaz
kanpoko  orduetan  ekipamendu  horiek  pertsona  guztiek  erabili  ahal
izateko.

- Maila  profesionalean  zein  afizionatuan,  emakumeek  gizonen  baldintza
berberekin  kirola  egiteko aukera  izatea eta gizarte-mailan berdintasun
hori bistaratzea aktiboki babesten jarraitzea. 

- Autonomia  Erkidegoko,  Estatuko  eta  nazioarteko  lehiaketetan  parte
hartzen duten klubei, kirol-erakundeei eta kirolariei —bereziki modalitate
minoritariotan— erakundetik babesa eta laguntza ematea.

- Desgaitasunak dituzten pertsonek eta adinekoek kirola egiteko programa  
bereziak  sustatzea,  hirugarren sektoreko erakundeekin elkarlanean eta
kirolaren bitartez gazteen gizarteratzeko planak aktibatuz.

- Auzo  guztietan  adineko  pertsonen  baldintzetara  egokitutako  ariketa
fisiko osasuntsua egiteko parkeak eta instalazioak ipintzea.

- Hiri inguruko parkeetan aisiako eta kiroleko jardueretarako kirol-espazio  
ludikoak ipintzea.

- Hainbat  modalitatetako  eta  mailako  kirol-ekitaldiak  eta  -lehiaketak  
antolatzen  Donostiako  erakundeei  eta  klubei  laguntzea  eta  babesa
ematea.  Ekitaldi  eta  lehiaketa  horiek  herritarrei  kirol-arloko  balioetan
hezten laguntzen diete  eta,  aldi  berean,  Donostiaren irudia  nazio-  eta
nazioarte-mailan proiektatzen dute, eta hiriarentzako onura ekonomiko
garrantzitsuak eragiten dituzte.

- Udalaren  kirol-zentro  guztiek  desfibriladore bat  eta  jarduketa-
protokoloak eduki beharko dituzte.

- Ikastetxeek,  Donostia  Kirolakek,  klubek,  talde  profesionalek  elkarte
donostiarrek antolatutako jardueretan euskara sustatzen jarraitzea.

BARRUTIAK. UDAL ADMINISTRAZIOAREN MODERNIZAZIOA

Donostiako  sozialistek  udal-administrazioaren  modernizazioa,  kudeaketaren
gardentasuna  hobetzea  eta  hiritarrei  ematen  zaizkien  zerbitzuen  kalitatea
defendatu  ditugu  eta  defendatzen  ditugu,  baita  barrutien  garapena  ere,
Udalaren  kudeaketan hiritarrek  parte  hartzeko eta haienganako  hurbiltasuna
erakusteko tresna gisa.

Sozialistek Donostiako lehen barrutia sortzea sustatu dugu, Ekialdeko barrutia
(Altza,  Bidebieta-Mirakruz-Ulia,  Intxaurrondo),  eta  Barrutiko  Batzordeko  buru
izan  gara,  bizilagunen  eta  politikarien  ordezkariekin  batera.  Modu  parte-
hartzailean eta berritzailean hasi  da  lanean,  lehen aldiz  aurrekontu-baliabide
propioekin, Donostiako Udalaren administrazio-egituraren barruan.

Ekialdeko barrutian jada abian jarri  den formula hori,  pixkanaka, hiriko beste
gune  batzuetara  zabaldu  nahi  dugu,  adibidez,  Iparraldeko  barrutia  (Alde

Zaharra, Erdialdea,  Amara, Loiola-Txomin eta Martutene), Hegoaldekoa (Gros
eta  Egia)  eta  Mendebaldekoa  (Antiguo,  Aiete,  Añorga,  Ibaeta  eta  Zubieta)
sortuz.

Halaber, Igeldo auzorako udalez peko erakunde bat garatu eta Zubietako Herri
Batzarrarekin harremanak eta lankidetza indartu nahi ditugu.

Udal-administrazioaren  hobekuntzari  eta  modernizazioari  dagokienez,  udal-
zerbitzuak kudeatzeko sistema eraginkorrak eta efizienteak ezarri nahi ditugu,
tramiteak  arinago  egiteko  —bereziki  hirigintzarekin  eta  obra-lizentziekin
lotutako  gaietan—,  erantzun-denborak  murrizteko  eta  herritarrei  zerbitzu
eraginkor,  arin eta kolaboratiboa emateko, informazioaren teknologia berrien
aplikazioa online administraziora zabalduz. 

Txomingo  eta  Urumea  ibarreko  bizitegi-grapen  berrietan,  herritarrenganako
udalaren  arreta  deszentralizatu  nahi  dugu,  esparru  horietan  aurreikusitako
ekipamendu zibikoetan Udalinfo herritarren arretarako zerbitzuaren bulego bat
zabalduz. 

AUZOEN LEGEALDIA

AIETE

- Aieteko anbulatorio berria amaitzea
- Jolastokia estaltzea 
- Aiete  parkean  adinekoek  ariketa  osasuntsuak  egiteko  gune  bat

ipintzea
- Bera Bera inguruan hiri-mantentzea hobetzea eta berrurbanizatzea
- Dbizi geltokia
- Igogailua Errondo Gaina eta Amara lotzeko 
- Trafikoa murriztea Miramon pasealekuan
- Etxadiko haurren jolastokia berritzea

ALDE ZAHARRA

- Bretxako  Azoka  berreskuratzea  bertako  produktuaren  garapen
ekonomikoa eta komertziala sustatzeko

- Arrandegi  eraikinean  anbulatorio  berria  Alde  Zaharrari  eta
Erdialdeari zerbitzua emateko

- Haur  Txokoa  eta  gune  soziokomunitarioa  eraikitzea  gaur  egun
anbulatorioa kokatua dagoen eraikinean

- Antzoki  Zaharra  berritzea  eta  irisgarritasuna  hobetzea  kultur
erabilera berriekin

- Energia-eraginkortasuneko  Smart  Kalea  proiektuak  amaitzea  eta
zabaltzea Alde Zaharreko denda eta bizilagunentzat

- Kanpandegi  eraikinean  Alde  Zaharreko  adinekoentzako
apartamentuak eraikitzea

- Zabalguneko  antzinako  eskolen  ingurua  (Orixe  ikastola)
oinezkoentzat jartzea

- Urgull  mendia  leheneratzeko  eta  birgaitzeko  plana,  Apaizen
pasealekua berrituz; komun publikoak eta mikrobus-zerbitzua urte
osoko  asteburuetan  eta,  opor-garaian  eta  udako  denboraldian,
egunero 

- Pasealeku Berrian Oteizaren Eraikuntza Hutsaren eskultura-espazioa
birgaitzea

- Pasealeku Berriko bainugelak goizeko 8:00etan zabaltzea

ALTZA

- Altzako  kiroldegia  eta  kanpoko  igerilekuak  2020ko  amaierarako
eraikitzen bukatzea

- Haurren jolastokia estaltzea Larratxon
- Garraio  Bertikaleko  Plan  Integrala  Altzarako:  Renfeko  geralekuko

igogailua  Herreran;  arrapala  mekanikoa  Herrerako  San  Antonio
kalean;  igogailua  Jolastokietan;  igogailua  Larratxo  pasealekutik
Altzako  hiriguneraino;  eskailera  mekanikoak  Olega  galtzadan  –
Harria parkean; irisgarritasuna hobetzea Rotetan

- Udalaren jabetzako Irale eraikinaren erabilera berreskuratzea, aire
zabaleko  hainbat  kirol  egiteko  eta  auzoko  espazio
soziokomunitariotarako

- Larratxon bizilagunentzako aparkaleku berria egitea altueran
- Futbol-zelai berria Lau Haizetan Merker izeneko espazioan
- Jolastokietako frontoia estaltzea 
- Altza Herri Ikastetxeko patioa estaltzea

- Sporting de Herrera taldearen egungo futbol-zelaiaren lurretan 120
etxebizitza egitea, erdiak BOEko etxebizitzak izango lirateke

- Rich  gisa  ezagutzen  den  esparruko  gune  narriatuaren  hiri-
berroneratzea, etxebizitza eta berdegune berriak eraikiz 

- Rotetan eta Santa Barbaran Smart argiteria adimenduna ezartzen
jarraitzea

- Bizitegi-  eta  hirigintza-garapen  berria,  hiri-zentraltasun  berria
Altzan, antzinako Eraikuntza Institutuan, gazteentzako 100 bizileku
baino gehiago, igogailu bat eta berdeguneak eraikiz

- Herreran  Zardoya-OTIS  ibarra  leheneratzeko  proiektuarekin
jarraitzea, Herrera-Altzako bizilagunentzako etxebizitza eta espazio
publiko berriekin

- Arrobitxulo parkea berritzeko 2. fasea 
- Haurrentzako jolas berriak Buenavistako Batelarien plazan
- Roman Irigoienen haurrentzako jolasak berritzea 
- Larratxoko Zahar Etxeko sarbideak hobetzea
- Molinao itsasadarraren garbiketa
- Udalaren  zuzkidura-espazio  berria  Harrobietan:  Barrutiko  Etxea,

Haur Txokoa eta Udaltzaingoaren Ikuskaritza berria 
- Osakidetzarekin  negoziatzea,  Altzako  anbulatorioa  auzoko

herritarren behar berrietara egokitzeko
- Dbizi geltokia
- Tokiko dendak suspertzeko plana, bertako produktua babestuz

AMARA BERRI

- Antso Jakitunaren hiribide berria
- Carlos I.aren eta Pio XII.aren bide-antolaketa berria, espazio publiko

zabalagoa  izateko,  oinezkoentzako  baldintzak  hobetzeko  eta
trafikoa murrizteko

-  Erabilera anitzeko kirol-pabilioi berria, Gasca kiroldegia ordezkatuz
eta handituz

- Gregorio Ordóñez kalea bulebar bihurtzea
- Irun plazan oinezkoentzako leku gehiago 
- Arcco merkataritza-espazioa leheneratzea, auzoari iragazkortasuna

emateko  eta  Modaren  Klusterraren  ikono  berri  gisa  erabiltzeko,
sortzaile gazteentzako espazioak eskainiz

- Amarako barruko plazak —Ikasketa eta Olaeta— berritzea
- Familia Santuaren etxadia berreskuratzea, etxebizitza berriekin eta

Francisco  Escudero  Musikako  Kontserbatorio  Profesionala  bertan
ipiniz 

- Kultur  Etxea  Anoetan  eta,  Gobernuaren  ordezkariordetza  lekuz
mugitzeko  edo  bulegoak  libratzeko  akordio  batera  helduz  gero,
espazio horiek auzoko ekintza zibikotarako erabiltzea

- Easo-Morlansen espazio publikoak leheneratzea eta berreskuratzea,
trenbide-eremua  lurperatu  ondoren.  Bertan,  kanpoaldeko  200
aparkaleku, bide berriak eta kirola egiteko espazioak ipiniko lirateke

- Isabel  II.aren  eta  Felipe  IV.aren  hiribideetan  oinezkoentzako
hobekuntzak, aparkalekuak murriztu gabe

- A-8rekin lotzeko autobidera irteera, kirol-hiriaren atzetik, Txuriren
inguruan.

- Araba parkean espazio berria kafetegiarekin eta komun publikoekin
- Futbol-partiduak dauden jaiegunetan TAO, Anoeta inguruan 
- Igogailua Errondo Gainera
-  160 zuzkidura-bizitoki eraikitzea Morlansen
- Dbizi geltokia Morlansen
- Easoko  gune  publiko  berrietan  parkea,  adinekoentzako  ariketa

osasungarriekin
- Amara  Berriko  haur-eskola  Easoko  Euskotreneko  geltokian

kokatzea,  Donostialdeko  Metroaren  trenbideak  lurperatzean.  Era
horretan, Urbieta kaleko Amara Berri eskola publikoaren eraikinean
leku gehiago egongo da

AMARA ZAHARRA

- Eason  trenbideak  ezabatu  ondoren,  espazio  publiko  berriak  eta
bizilagunentzako aparkalekuak sortzea 

- Igogailua Autonomia kaletik Osasuniturri eta San Roke kaleetaraino
- San Roken eskailera mekanikoen azken tarteak gauzatzea
- San  Bartolome  berria  amaitzea,  Donostiako  bizitegi,  merkataritza

eta ekipamenduen zentralitate-foku berria
- Arroka plazan udal-bulegoak eta Bainuetxea berreskuratzeko obrak

amaitzea
- Amara  kaleko  etxebizitza-blokeen  multzoa  birgaitzea  eta

leheneratzea
- Gaur  egungo  tren-geltokitik  Easo  plazara,  Autonomia  kalea

oinezkoentzat egitea 
- Easo plaza berrurbanizatzea eta oinezkoentzako hobetzea
- Amara kalearen aldameneko eremuan auzoarentzako hainbat kirol

egiteko espazio berriak egitea, SUMMA Aldapetako bizitegi-espazio
berriak sortu direlako

- Talent House II eraikitzea 
- Easo  kaletik  San  Bartolomeko  begiratoki  berriraino  igogailua

eraikitzea
- San Bartolome eta Aldapeta kaleen artean igogailu berria
- Urbieta  kaleko  Amara  Berri  Haur  Eskola  Amarako  Euskotrenen

geltokira eramatea, trenbideak lurperatzen amaitzean. Hala, Amara
Berri eskola publikoak patio eta espazio gehiago izango ditu

- Osasuniturri  kalearen  atzealdeko  ezponda  Amara  Gaineko
txaletetaraino egonkortzen jarraitzea

DONOSTIAKO SOZIALISTAK      2019-2023 LEGEALDIRAKO PROGRAMA



ANTIGUO-IBAETA

- Haizearen Orraziaren ingurunearen birgaitze integrala eta artistikoa,
jatorrizko argiteria ezarriz eta oinezkoen segurtasuna handituz

- Infernua  gunearen  hiri-garapen  iraunkorra,  540  etxebizitza  berri
eraikiz; horietako erdiak babestuak

- Igarako  poligonoetatik  A-8  autobidera  iristeko  irteera  berri  bat
egitea, Errotaburuko eta Igarako biribilguneetan trafikoa murrizten
laguntzeko

- Berion egoiliarren gunea eta TAO ezartzea
- Ondarretako  hondartzako  harriak  kentzeko  lanak  zorrotz  eta

sistematikoki egiten jarraitzea
- Ondarretako hondartzako kabinak konpontzea
- Ondarretako hondartzako haurrentzako jolas gehiago ipintzea 
- Ondarretako  lorategietan  helduentzako  ariketa  osasungarriak

egiteko parkea ipintzea
- Miramar  Jauregia:  UPV/EHUren  Udako  Ikastaroen  jarduerei  eta

ekitaldien,  kongresuen  konbentzioen  antolakuntzari  lotutako
espazio  publiko  gisa  berreskuratzea  eta  mantentzea,  eta  errege-
jauregiko  museo  gisa  balioa  ematea,  jatorrizko  altzariak
berreskuratuz

- Ondarreta  kalean,  Gipuzkoako  Campuseko  Errektoreordetzaren
ondoan, gazteentzako 60 apartamentu eraikitzea

- Pinu bidean gazteentzako 40 apartamentu eraikitzea

- Ondaretako txaletetako kaleetan oinezkoak ibiltzeko hobekuntzak
- Pio Barojan bizilagun/egoiliarrentzako aparkaleku bat eraikitzea 
- Erregezaintza kaleko urbanizazioan hobekuntzak
- Garraio  bertikala  Erregezaintza  kalearen  eta  Heriz  pasealekuaren

artean
- Haurren jolastokia berritzea Gorgatxo plazan
- Dbizi geltokia Errotaburu-Zuatzu inguruan

AÑORGA 

- Añorga bulebarizatzen amaitzea 
- Añorga Txikin goiko zonarekin lotzeko igogailua, hainbat alturatan

geraldiak egiteko aukerarekin
- Zahar Etxe berria
- Chillida-Lekura  iristeko  oinezkoen  pasealeku  bat  eta  bidegorria

eraikitzeko eskatzea Gipuzkoako Foru Aldundiari 
- Añorga Txikin haurrentzako jolasak hobetzea
- Inauste-plana Añorga auzorako
- Dbizi geltokia 
-  Kultura- eta gizarte-erabilera berriak, antzinako Eskola Publikoaren

eraikina Kultur Etxe gisa erabiliz
- Eusko  Jaurlaritzako  Hezkuntza  Sailarekin  elkarlanean  jardutea

Añorga Txikin eskola publikoak handitzeko

BIDEBIETA

- Gaiztarron TAO ezartzea
- Ekipamendu soziokulturala Moneta Baserrian
- Auzoko zuhaitzak urtero inaustea
- Salvador Allende parkea berritzea jolas eta tirolina berriak ipiniz
- Mendiolara  joateko  basabideak  berreskuratzea  eta  berriak

zabaltzea

EGIA

- Iztueta zubibidea ezabatzea, Gros eta Egia arteko oinezkoentzako
konexioak hobetzeko, puntu beltzak kenduz

- Astiñene zubia eraikitzea
- Mundaiz eremuaren birsorkuntza integrala gauzatzea,  Tabakalera,

Dabadaba, Jareño eta abarren inguruan Kultur Barruti berri batean
kulturako eta sormeneko industriei  lotutako jarduera ekonomikoz
eta etxebizitzez osatutako espazio mistoekin

- Iparraldeko  Geltokian  Abiadura  Handiko  geltoki  berria  eraikitzea,
ADIFekin elkarlanean, hiri-bilbera hobeto egokitzeko. Tabakalerako

plaza publiko berriaren bitartez, Atotxa-Egia hiriaren erdialdearekin
lotuko litzateke

- Aldakoenea  esparruaren  birsorkuntza  integrala  —2  igogailu
berrirekin  irisgarritasuna  hobetuz—,  350  etxebizitza  berri  eta
espazio publikoak

- Garraio Bertikaleko Plana, Tabakaleratik hasita Egiako behealdeko
zonak Polloe hilerriraino komunikatzeko:  arrapala mekanikoak Egia
kalean,  garraio  bertikala  hobetzea  Karmengo  Andre  Mariaren
kalean,  igogailuak  Aldakoenean,  igogailua  Loiolatik  Iberdrolaren
eraikineraino

- Egian  egoiliarren  eta  TAOko  plazen  kopurua  handitzea,
bizilagunentzako aparkaleku gehiago ipintzeko

- Tejeria kalean oinezkoentzako hobekuntza-proiektua
- Martin Santos plazako estalki berria
-  Maria Reina ikastetxearen ondoan adinekoentzako apartamentuak

eraikitzea
-  Dbizi geltokia eta bizikletak aparkatzeko instalazio gehiago

ERDIALDEA

- Kontxa pasealekua oinezkoentzako egitea trafikoa lurpetik bideratuz
- Pasabideko obrak amaitzea, Loiola eta San Bartolome kaleetako eta

Xabier Zubiri plazako sarrera berriekin
- Zuhaitzak  izango dituzten  espaloiak  zabaltzea,  San  Martin kaletik

Xabier Zubiri plazaraino
- Ingurune horretan oinezkoentzako hobekuntzak: Garibay, Blas Lezo

eta  Triunfo  kaleak  oinezkoentzat  jartzea,  eta  Manterola  eta  San
Bartolome kaleetan oinezkoentzako baldintzak hobetzea

- Larramendi tartea oinezkoentzat egitea Errege Katolikoetan
- Idiakez kaleko Erdialde Zahar Etxea berritzea
- Espainiako  Gobernuarekin  akordioa  zerbitzuak  Espainiako

Bankuaren  eraikinean  eta  Okendo  kaleko  Inem-eko  egoitza
zaharrean ipintzeko

- Alderdi Ederreko Lehoien lorategien berreskuratze historikoa 
- Kontxa pasealekuko baranda erabat berritzea
- Kontxako hondartzako kabinak berritzea eta konpontzea

- Merkataritza  bereziaren eta bertakoaren aldeko apustua,  bertako
merkataritzarako eta hauek Internet bidez saltzeko APP bat abian
jarriz

-  Emakumeen  Etxea  Musikako  Kontserbatorio  Profesionaleko
eraikinaren zati batean ipintzea, Amarara eramaten dutenean

- Artzain Onaren katedraleko dorrea irisgarri eta bisitagune bihurtzea,
interes artistiko-kulturaleko eta turistikoko beste gune bat bezala 

- Arte Ederren eraikina hainbat kultur jardueratarako berreskuratzea
- Urbietan Amara Berri ikastetxeko jolas-parkea berritzea
- Jatorra Zentroko Zahar Etxea berritzea eta eskuragarri egitea
- Arrasate kaleko 41ean adinekoentzako apartamentuak eraikitzea
- Gaur egun Okendo kalean kokatuta dagoen Emakumeen Etxean APP

berriaren  bidez  tokiko  merkataritzaren  banaketa-lokala  kokatzea,
Emakumeen Etxeak egoitza berrira mugitzen denean

GROS-SAGUES-ULIA

- Itsasertzeko  pasealekuak  osatzea  Monpaseko  pasabidea  eraikiz,
arkitekturako  mugarri  iraunkor  gisa;  eta  Sagues  ingurunea osorik
berrurbanizatzea,  herritarrak  elkarrekin  egoteko  eta  atsedena
hartzeko gune gisa

- Hiri  Antolamenduko  Plan  Orokorra  aldatzea,  Saguesen  esparruan
eraikuntzarik,  hotelik  edo hirugarren sektoreko ekipamendurik  ez
ipintzeko

- Iztuetako  zubibidea  ezabatzea,  oinezkoentzako  espazio  berriak
sortuz eta,  gaur egun, Gros eta Egia auzoen artean dagoen hesia
ezabatuz

- Nafarroa hiribidean gazteek alokatzeko 160 bizileku eraikitzea
- Katalunia plazan haurrentzako jolas gehiago ipintzea
- Zurriolako hondartzako kabinak berritzea
- Peña Y Goñi kalea gune ase gisa aitortzea
- Usandizaga kalean oinezkoentzako hobekuntzak
- Karkizano kalea oinezkoentzat jartzea
- Ategorrieta hiribideko espaloiak berritzea baldosa hexagonal urdina

eta zuria ipiniz
- Jose Maria Soroa inguruan espaloiak berritzea eta hobetzea 
- Zurriola Marítimo eraikinean jarduera ekonomikoa berreskuratzea

- Sagueseko Jose Migel Barandiaran plazan noria finko bat ipintzea,
ingurune horretarako eta hiri osorako atrakzio berri moduan

- Grosen bertako dendak eta gastronomia suspertzeko plana, bertako
dendetarako eta hauek Internet bidez saltzeko  APP bat abian jarriz

- Antzinako  haztegietako  ur-deposituak  eta  haztegien  landaketak
historikoki berreskuratzea, ikuspegi paisajistiko eta kulturaletik, eta
Aranzadi  bezalako  erakunde  zientifiko  eta  kultural  baten  egoitza
ipintzea  Natura  eta  Giza  Zientziak  aztertzeko,  ikertzeko  eta
dibulgatzeko zentro gisa.

- Groseko  anbulatoriotik  mikrobusa  Uliara,  garraio  publiko
iraunkorreko zerbitzu gisa 

IGELDO

- Udalez peko erakunde bat eratzea 
- Igeldoko plaza eta haurren jolasgunea berritzea eta berreskuratzea,

karpa bat jartzeko aukera barne hartuta
- Hirigunetik kanpineraino oinez joateko bidea hobetzea 
- Eskolen eraikin zaharra birgaitzea 
- Donejakue  Bidearen  eta  itsasertzeko  bidezidorren  seinaletika

espezifiko egokia ipintzea

ILLUNBE-MIRAMON

- Donostia Arena pabilioi balioaniztuna mantentzea zezen-plaza gisa
eta arte- eta kultura-jardueratarako

- Illunbeko  esparrua  garatzea  ekipamendu  sanitarioarekin,  hotel-
plazak eta gazteentzako apartamentuak eraikiz

- Donostiako saihesbidea eta Illunbeko esparrua lotzeko bide berriak
eraikitzea

- Ospitaleen inguruan aparkatzeko gune berri bat eraikitzea

INTXAURRONDO

- Koruko  Ama  Birjinaren  kalean  eta  Luistarren  inguruan
oinezkoentzako eta irisgarritasun-arloko hobekuntzak

- Txaparrene parkea berritzea
- Intxaurrondo  Zaharraren  eta  Zubiaurreren  artean  oinezkoen

pasabide berria eraikitzea
- Gazteentzako alokairu sozialeko 250 bizileku berri eraikitzea
- Adinekoentzako 55 bizileku eraikitzea 
- Julimaseneko azken fasea amaitzea 80 etxebizitza eraikiz
- Intxaurrondo ikastolako patioa estaltzea
- Marrutxipitik saihesbiderako lotuneak eraikitzea
- Beharko biribilgunetik abiatuko den igogailua, Loiolarekin lotzeko
- Zarategi pasealekuko petankako instalazioa estaltzea
- Otxoki  pasealekuan  semaforodun  zebra-bide  berria,  inguru

horretako bizilagunak suhiltzaile-etxera doan bidera iristeko 

LOIOLA

- Astiñene zubi berria 
- Lorategi  Hiriaren  hiri-garapena  160  etxebizitzekin  eta  hirugarren

sektoreko espazioekin
- Loiola Zeharbidea bulebar bihurtzeko proiektua amaitzea
- Altueran  egindako  300  plazako  aparkaleku  berria  —batez  ere

bizilagunentzako—  Loiola  Zeharbidearen  ondoan,  La  Salle
Ikastetxearen sarreratik hurbil

- Loiola Zeharbidetik abiatuko den igogailua 

DONOSTIAKO SOZIALISTAK      2019-2023 LEGEALDIRAKO PROGRAMA



- Atari  Eder  plazan  haurren  jolastokia  berritzea  jarduera  gehiago
ipiniz

- Dbizi geltokia
- 2.000  etxebizitza  berri  eraikitzeko,  Defentsa  Ministerioarekin

Loiolako  kuartelak  lekuz  mugitzea  negoziatzea,  udalak  beste
kokaleku bideragarri bat eskainiz

- Loiola eta Intxaurrondo lotzeko igogailu bat eraikitzea, Intxaurrondo
eta Egiaren goiko aldearekin lotzek

LOIOLAKO ERRIBERAK

- Urumea ibaian pantalanak ipintzea
- Dbizi geltokia
- Loiolako Erriberetako aldageltokia eta aldirietako aparkaleku bat —

garraio publikoarekin konektatua— eraikitzea 
- Trenbideak estaltzeko 2. fasea
- Saihesbidean zaraten aurkako pantailak ipintzea
- Eusko Jaurlaritzak 100 etxebizitza eraikitzea
- Gaur  egun  erabiltzen  ez  den  Eusko  Jaurlaritzaren  partzela

aldirietako  aparkaleku  gisa  erabiltzeko  prestatzea,  partzelari
erabilera bat eman arte

MARTUTENE

- Sarroetako bizitegi-garapena 400 etxebizitza baino gehiagorekin 
- Urumea ibaia Bideratzeko II. Fasea amaitzea

- Gasolindegia ordezkatzea eta kentzea,  etxebizitzak eta biribilgune
bat eraikiz

- 27. poligonotik Astigarragara joateko irteera berria
- Futbol-zelai berria Sarroeta inguruan
- Dbizi geltokia 
- Haurren jolastokia berritzea
- Kirola  egiteko  eta  aisiarako  baliabide  natural  gisa  ibaiaren

potentziala aprobetxatzeko ontziraleku berriak ipintzea

TXOMIN

- Espartxo zubia eraikitzea
- Artelekuko plaza berria
- Auzorako ekipamendu zibiko balioaniztun berria eraikitzea
- Txomin II-ren hirigintza-garapena, kartzela bertatik kendu eta 400

etxebizitza baino gehiago eraikiz —erdia baino gehiago babestuak—
- District Heating Sarroetarekin eta Antzietarekin lotzea
- Antzietaren hirigintza-garapena 444 etxebizitzekin
- Renferen  geraleku  berria,  gaur  egun  dagoen  lurpeko  pasabidea

ezabatuz
- Ibai-parkearen garapenarekin jarraitzea
- Ibaiaren erriberan zehar pantalanak ipintzen joatea

ZUBIETA

- Petritza  pasealekua  oinezkoentzako  eta  bizikletentzako  bide  gisa
berritzea,  oinezkoak  eta  bizikletak  bertatik  elkarren  ondoan  ibil
daitezen  ahalbidetuz,  eta  Zubietaren  eta  Usurbilen  arteko
komunikazioa hobetuz 

- Hipodromoa  suspertzea  eta  espazioak  birgaitzea,  udal-instalazio
honen  kudeaketa  Sociedad  de  Fomento  de  San  Sebastián

elkartearen  esku  utziz,  Donostiako  hipodromoan  egin  daitezkeen
ekintzen inguruan enplegua eta jarduera ekonomikoa sustatzeko

- Hipodromoaren atzealdeko errepideak noranzko bakarra izatea eta
ikastolaraino espaloia eraikitzea

- Zubietako Lanbide Heziketako Ikastetxearekin hitzarmena, bertako
instalazioak handitzeko

- Eskuzaitzeta industria-poligonoa garatzea, bertan enpresa gehiago
kokatzeko eta kalitatezko enpleguak eta lanpostuak sortzeko

- Naturklima  Fundazio,  Gipuzkoako  Klima  Aldaketaren  aurka
Borrokatzeko Behatokia Eskuzaitzeta poligonoan finkatzea

- Espetxe berria Eskuzaitzeta poligonoan eraikitzea
- Mubil  Elektromugikortasunaren  Ikerketa  Zentroa  Eskuzaitzetan

zabaltzea, mugikortasun elektrikoaren eta energia-biltegiratzearen
esparruan ikerketa- eta berrikuntza-enpresen inkubagailu gisa 

- Zubietako Herri Batzarrarekin elkarlana indartzea

